
ФАРМОНГА КЎРА:

идентификация ID-карталарини олиш учун 
Ўзбекистонда доимий яшовчи чет эл фуқаролари 
ва фуқаролиги бўлмаган шахслар доимий яшаш 
жойидаги ички ишлар органининг миграция ва 
фуқароликни расмийлаштириш бўлинмасига, 
алмаштириш учун эса исталган ички ишлар 
органларининг миграция ва фуқароликни 
расмийлаштириш бўлинмаларига мурожаат 
қилиши учун имконият яратилади;

идентификация ID-картасининг 
бланкасида эгасининг миллати 
ҳақидаги маълумотлар 
кўрсатилмасдан ID-картанинг чипига 
киритилади;

идентификация ID-карталари 1 иш 
кунида расмийлаштириб берилади;

мурожаат ўзгалар ёрдамига муҳтож 
қариялар ва ногиронлиги бўлган 
шахслардан келиб тушганда масъул 
ходим томонидан 15 кунда ушбу 
шахсларнинг яшаш манзилига борган 
ҳолда идентификация ID-картаси 
расмийлаштирилади ва кўрсатилган 
хизмат учун қўшимча тўлов 
ундирилмайди.

биринчи босқичда 2021 
йил 1 январдан 2022 
йил 31 декабргача 
ихтиёрийлик асосида 
16 ёшга тўлганда 
ҳамда қонунчиликда 
кўзда тутилган бошқа 
сабабларга кўра;

иккинчи босқичда 2023 
йил 1 январдан 2030 йил 
31 декабргача мажбурий 
тартибда амалга 
оширилади.

Фуқароларнинг биометрик паспортлари 
ҳамда фуқаролиги бўлмаган шахс ва 
чет давлат фуқароларининг яшаш 
гувоҳномаларини идентификация ID-
карталарига алмаштириш:

фуқаро ўз ID-картасини олиш ёки 
алмаштириш юзасидан ўз вақтида 
мурожаат қилмаган, яроқсиз 
ҳолга келтирган ва йўқотиб қўйган 
тақдирда, маъмурий жавобгарликка 
тортилмайди;

янги туғилган болага идентификация 
ID-карталари мажбурий берилмасдан, 
унинг туғилиши ФҲДЁ органи 
томонидан қайд этилиб, туғилганлик 
ҳақидаги гувоҳнома тақдим 
қилинганидан сўнг ота-онаси, 
васийлари (ҳомийлари) ихтиёрига кўра 
расмийлаштирилади.

Ўзбекистон Республикаси Президентининг “Ўзбекистон Республикасида идентификация  
ID-карталарини жорий этиш чора-тадбирлари тўғрисида”ги Фармони қабул қилинди.

ФАРМОНГА МУВОФИҚ, ҚУЙИДАГИЛАР БЕЛГИЛАНДИ:

биометрик паспорт 
ўрнига жорий этилаётган 
идентификация ID-карталарини 
олиш ва алмаштириш учун 
фуқароларга исталган 
ички ишлар органларининг 
миграция ва фуқароликни 
расмийлаштириш 
бўлинмаларига, уларни 
алмаштириш учун эса давлат 
хизматлари марказларига ҳам 
мурожаат қилиш имконияти 
яратилади;

Фуқароларнинг биометрик паспорти 2031 йил 1 январдан бошлаб 
ҳақиқий эмас деб ҳисобланади.

Тадбирда дипломатик миссия  масъул 
ходимлари, Мустақил Давлатлар 
Ҳамдўстлигига аъзо давлатлар тилла-
ри ва маданиятлари бўйича ташкилоти 
дирекцияси раҳбарияти, Москва давлат 
тилшунослик университети профессор-
лари, ўқитувчилари ва ўзбек тилини ўр-
ганаётган талабалар иштирок этди.

Учрашувда сўзга чиққанлар бугун-
ги кунда Ўзбекистонда ўзбек тили-
нинг давлат тили сифатидаги нуфу-
зи ҳамда мавқеини оширишга, уни 
 сиё сий-ҳуқуқий, ижтимоий-иқтисодий, 
маънавий-маърифий жабҳаларда 
фаол қўллашга алоҳида эътибор қара-
тилаётгани таъкидланди. Айниқса, сўнгги 
йилларда Президент Шавкат Мирзиёев 
раҳбарлигида давлат тилини ривожлан-
тириш, шу жумладан ўзбек тилининг 
халқаро миқёсдаги нуфузини ошириш 

бўйича амалга оширилаётган тизимли 
чора-тадбирлар ижобий самара бера-
ётгани эътироф этилди. 

Қайд этилганидек, ҳозирги вақтда 
йигирмага яқин хорижий давлатнинг 
нуфузли олий ўқув юртлари ва мак-
табларида ўзбек тили ўргатилмоқда. 
Ўзбек тили ва адабиёти бўйича илмий 
изланишлар олиб бораётган чет эл-
лик олим ва тадқиқотчиларнинг сони 
йил сайин кўпайиб бораётир. Хусусан, 
Россияда ҳам Навоий тилига бўлган 
қизиқиш кундан-кунга ортиб бораётга-
ни қувонарли ҳолдир. Москва давлат 
тилшунослик университетида Ўзбек 
тили маркази ва “Ўзбек тили дўстлари 
клуби” фаолият юритмоқда. 

Москвада “Ўзбек тили изоҳли 
луғати”нинг тақдимоти 

ўтказилди
Ўзбекистоннинг Россиядаги элчихонаси томонидан Москва 
давлат тилшунослик университетида беш жилдли “Ўзбек 
тилининг изоҳли луғати” китоби тақдимоти ўтказилди.

Иқтисодиёт соҳаларида ва аҳоли пунктларида 
ҳосил бўладиган маиший ва қурилиш чиқиндилари 
билан боғлиқ ишларни бошқариш тизимини янада 
такомиллаштириш, чиқиндиларни қайта ишлашда 
юқори технологиялар қўлланиладиган ишлаб чиқа-
ришларни жорий этиш, шунингдек, қулай инвестиция 
муҳитини яратиш орқали ушбу соҳага тадбиркорлик 
субъектларини кенг жалб қилиш ҳамда давлат-хусу-
сий шериклик лойиҳаларини амалга ошириш учун 
қулай шарт-шароитлар яратиш мақсадида:

1. Экология ва атроф-муҳитни муҳофаза қилиш 
давлат қўмитаси (кейинги ўринларда — Давлат 
экология қўмитаси), Давлат-хусусий шерикликни 
ривожлантириш агентлиги ва Давлат активлари-
ни бошқариш агентлигининг ҳудудларда маиший 
чиқиндилар билан боғлиқ ишларни амалга оши-
ришда давлат-хусусий шерикликнинг янги мо-
делини босқичма-босқич жорий этиш тўғрисидаги 
таклифлари маъқуллансин.

Бунда, давлат шериги — Қорақалпоғистон 
Респуб ликаси Вазирлар Кенгаши, вилоятлар ва 
Тошкент шаҳар ҳокимликлари ҳамда Давлат эко-
логия қўмитасининг ҳудудий органлари билан ху-
сусий шерик ўртасида тузиладиган давлат-хусусий 
шерик лик тўғрисидаги битимга мувофиқ:

а) давлат шериги томонидан:
маиший чиқиндиларни тўплаш ва олиб чиқиб ке-

тиш бўйича хизмат кўрсатиш учун тегишли ҳудуд-
лар хусусий шерикка бириктириб берилади;

давлат корхоналари ҳисобидаги чиқинди поли-
гонлари чиқиндиларни саралаш ва қайта ишлаш 
бўйича технологияларни татбиқ этган ҳолда қўшим-
ча равишда капитал қўйилмалар ва инвестициялар-
ни жалб қилиш шарти билан хусусий шерикка узоқ 
муддатга фойдаланишга берилади;

маиший чиқиндилар билан боғлиқ ишларни амалга 
ошириш соҳасида хизмат кўрсатишга ихтисослашган 
давлат корхоналари ҳисобидаги махсус автотранс-
порт воситалари ва техникалари хусусий шерикка 
етти йилгача муддатга бўлиб-бўлиб тўлаш шарти 
билан баҳоловчи ташкилотлар томонидан белги-
ланган нархларда сотилади ҳамда лойиҳа якуни 
бўйича тўловлар тўлиқ тўлаб бўлинганидан сўнг улар-
ни тасарруф этиш ҳуқуқи хусусий шерикка ўтказилади;

б) хусусий шерик томонидан қуйидаги мажбу-
риятлар олинади:

ўзига бириктириб берилган ҳудудда яшовчи аҳо-
лининг қаттиқ маиший чиқиндиларни тўплаш ва 
олиб чиқиб кетиш бўйича хизматлар билан тўлиқ 
қамраб олинишини таъминлаш;

давлат-хусусий шериклик битимига мувофиқ ин-
вестициялар киритиш ва санитария жиҳатидан то-
залаш инфратузилмасини ривожлантириш;

махсус автотранспорт воситалари ва техникала-
ри ҳаракати ҳамда чиқинди полигонларини реал 
вақт режимида давлат шериги томонидан назорат 
қилиш имконини яратиш;

қаттиқ маиший чиқиндиларни тўплаш ва олиб 
чиқиб кетиш бўйича хизматлар учун жисмоний ва 
юридик шахслардан тасдиқланган нархларда 
мажбурий тўловлар йиғилишини ва уларнинг ҳи-
собини юритиш бўйича давлат шериги томонидан 
яратилган ягона электрон тизимга уланилишини 
таъминлаш;

давлат-хусусий шериклик битимида белгиланган 
муддатларда чиқиндиларни саралаш (қайта ишлаш) 

технологияларини ўрнатиб, ишга тушириш.
2. 2020-2021 йилларда маиший чиқиндиларни 

тўп лаш ва олиб чиқиб кетиш хизматларини кўрса-
тиш соҳасида амалга ошириладиган давлат-хусусий 
шериклик лойиҳалари бўйича “йўл харитаси” 1-ило-
вага мувофиқ тасдиқлансин.

3. Давлат экология қўмитаси Давлат-хусусий ше-
рикликни ривожлантириш агентлиги, Қорақалпоғис-
тон Республикаси Вазирлар Кенгаши ва вилоятлар 
ҳокимликлари билан биргаликда:

а) қуйидагиларга эришилишини таъминласин:
аҳолини маиший чиқиндиларни тўплаш ва олиб 

чиқиб кетиш бўйича хизматлар билан қамраб олиш 
даражасини жорий йил якунига қадар 90 фоизга, 
2021 йил якунига қадар 100 фоизга етказиш;

қаттиқ маиший чиқиндиларни қайта ишлаш ҳаж-
мини жорий йил якунига қадар 21,8 фоизга, 2021 
йил якунига қадар 36,5 фоизга етказиш;

маиший чиқиндиларни тўплаш ва олиб чиқиб кетиш 
хизматларини ташкил этиш соҳасида хусусий сектор 
улушини 2022 йил якунига қадар 50 фоизга етказиш;

б) давлат-хусусий шериклик лойиҳалари доира-
сида махсус автотранспорт воситалари ва техника-
ларни сотишдан келиб тушадиган маблағларнинг 
махсус банк ҳисоб рақамида жамланишини таъ-
минласин ҳамда уларни махсус автотранспорт 
воситалари ва техникалар паркини янгилашга, 
шунингдек, халқаро молия институтларидан 
давлат кафиллиги остида олинадиган кредит 
маблағлари бўйича мажбуриятларни сўндириш-
га йўналтирсин.

4. Белгилансинки 2021 йил 1 январдан бошлаб:
ҳудудларда маиший чиқиндиларни тўплаш 

ва олиб чиқиб кетиш бўйича хизмат кўрсатиш 
учун мажбурий тўлов тарифлари (хизмат кўрса-
тувчи ташкилотлар томонидан келишилган нархлар-
да амалга ошириладиган алоҳида хизматлар учун 
тўловлар бундан мустасно) дастлаб нархларни 
(тарифларни) тартибга солиш органлари хулоса-
лари олиниб, ке йинчалик тегишлигича Қорақал-
поғистон Республикаси Жўқорғи Кенгеси, халқ 
депутатлари вилоятлар ва Тошкент шаҳар Кен-
гашлари қарорлари билан маъқулланганидан сўнг 
тасдиқланади;

маиший чиқиндилар билан боғлиқ ишларни ком-
плекс амалга ошириш кластерларига хизмат кўр-
сатиш учун белгиланган тартибда бириктириб 
берилган ҳудудларда иккиламчи хом ашёни (ме-
талл парчалари ва чиқиндиларини сотиб олишдан 
ташқари) қабул қилиш шохобчалари орқали тайёр-
лаш (сотиб олиш, қабул қилиш) мазкур кластерлар 
томонидан амалга оширилади (мазкур ҳудудда 
қайта ишловчи ташкилотларнинг иккиламчи хом 
ашёни ўзларига тегишли шохобчалар орқали сотиб 
олиши ёки қабул қилиши бундан мустасно);

маиший чиқиндиларни олиб чиқиб кетиш хизмати-
ни кўрсатиш жараёнида, шунингдек, маиший чиқин-
диларни тўплаш шохобчалари ва саралаш пунктла-
ридан маиший чиқиндилар таркибидаги иккиламчи 
хом ашёни маиший чиқиндилар билан боғлиқ ишлар-
ни амалга ошириш соҳасида хизмат кўрсатишга ихти-
сослашган ташкилотларнинг розилигисиз ажратиб 
олиш ва ўзлаштириш тақиқланади;

маиший чиқиндиларни ташиш, саралаш, утилиза-
ция қилиш ва қайта ишлаш учун тегишли технология 
ва қувватларга эга кластерларнинг янгиланиб бо-

рувчи рўйхати, шунингдек, уларга хизмат кўрсатиш 
учун бириктириб берилган ҳудудлар тўғрисидаги 
маълумотлар Давлат экология қўмитаси томонидан 
шакллантирилади ҳамда унинг расмий веб-сайтида 
жойлаштирилади.

5. Шундай тартиб жорий этилсинки, унга мувофиқ 
2021 йил 1 январдан бошлаб:

а) бинолар ва иншоотлар, шу жумладан, йўллар 
ва муҳандислик коммуникацияларини қуриш, ре-
конструкция қилиш, таъмирлаш ёки бузиш ишлари-
да (кейинги ўринларда — қурилиш ишлари) ҳосил 
бўладиган қурилиш чиқиндилари биринчи навбат-
да такрорий фойдаланиш, қайта ишлашга ёки 
утилизация қилишга йўналтирилади;

б) қурилиш ишлари амалга оширилаётган объ-
ект жойлашган ҳудудда (туман ёки шаҳар) қурилиш 
чиқиндиларини утилизация қилиш ва қайта ишлаш 
учун тегишли технология ва қувватларга эга корхо-
налар мавжуд бўлмаган тақдирдагина уларни бел-
гиланган тартибда чиқинди полигонларига жой-
лаштиришга йўл қўйилади;

в) қурилиш ишлари бўйича лойиҳа ҳужжатларини 
ишлаб чиқишда қурилиш жараёнида ҳосил бўла-
диган қурилиш чиқиндилари ҳажмларини ва улар-
ни тўп лаш жойларини белгилаш, шунингдек, улар 
билан боғлиқ ишларни амалга ошириш бўйича ло-
йиҳавий ечимлар назарда тутилади;

г) янги қуриладиган кўп хонадонли уйлар жойла-
шиши режалаштирилган турар жой зоналарида:

маиший чиқиндиларни тўплаш шохобчаларини 
ташкил этишга бўлган талаб маиший чиқиндилар 
билан боғлиқ ишларни амалга ошириш соҳасида 
мазкур ҳудудга хизмат кўрсатувчи ихтисослашган 
ташкилот билан биргаликда ўрганилади ва қурилиш 
учун ер участкаларини ажратиш (танлаш) матери-
аллари, лойиҳаолди ва лойиҳа ҳужжатларининг 
атроф-муҳитга таъсирини баҳолаш материаллари-
да назарда тутилади;

хонадонлар сони 300 тадан ортиқ бўлган кўп қа-
ватли уй-жойлар маиший чиқиндиларни тўплаш шо-
хобчалари билан таъминланмаган бўлса, фойдала-
нишга қабул қилишга рухсат берилмайди;

д) қурилиш ишларини амалга ошириш натижаси-
да ҳосил бўлган қурилиш чиқиндиларининг мулкдо-
ри бўлган юридик ва жисмоний шахсларга қуйидаги 
мажбуриятлар юкланади:

қурилиш ишлари олиб борилаётган объектларда 
ҳосил бўладиган чиқиндиларни сараланган ҳолда 
тўплаш ва вақтинча сақлаш;

қурилиш чиқиндиларини уларни тўплаш, ташиш, ути-
лизация қилиш ва (ёки) қайта ишлаш билан шуғулланув-
чи юридик шахсларга топшириш, реализация қилиш 
ёхуд бу ишларни ўз кучи билан амалга ошириш;

қурилиш чиқиндилари полигонларга жойлашти-
риладиган тақдирда чиқиндиларни олиб чиқиб 
кетиш бўйича хизмат кўрсатишга ихтисослашган 
ташкилотлар ёки чиқинди полигонига эга бўлган 
ташкилотлар билан тегишли шартнома тузиш;

е) қурилиш чиқиндиларини ташиш билан шуғул-
ланувчи юридик ёки жисмоний шахслар мазкур хиз-
матларни кўрсатишда уларнинг қурилиш чиқиндила-
рини утилизация қилиш ва (ёки) қайта ишлаш билан 
шуғулланувчи ташкилотларга топшириш (реализа-
ция қилиш) ёхуд чиқинди полигонига жойлаштириш-
ни назарда тутувчи ҳужжатларга эга бўлиши лозим.

МАИШИЙ ВА ҚУРИЛИШ ЧИҚИНДИЛАРИ БИЛАН 
БОҒЛИҚ ИШЛАРНИ БОШҚАРИШ ТИЗИМИНИ ЯНАДА 

Янги Ўзбекистон — 
дунё нигоҳида

Эътироф

Сардор ЮСУПОВ,
Тошкент давлат юридик университети кафедра мудири,  
юридик фанлар бўйича фалсафа доктори

ЯНГИ 
ЎЗБЕКИСТОННИНГ 

ГЛОБАЛ 
ТАШАББУСЛАРИ

Мазкур маърузанинг тарихий 
аҳамиятини таҳлил қилар эканмиз,  
Давлатимиз раҳбари туркий дунё-
нинг нуфуси энг кўп давлатларидан 
бири — Ўзбекистон номидан ўз она 
тили — ўзбек тилида нутқ сўзлага-
нини алоҳида таъкидлаш жоиз. Шу 
билан бирга, Ўзбекис тон халқаро 
ҳамжамиятнинг оддий иштирокчиси 
эмас, балки бугунги таҳликали ва 
мураккаб вазиятдан чиқиш бўйича 
фаол ташаббускор давлат сифатида 
намоён бўлди.  Ўзбекистон Марказий 
Осиё мамлакатлари ўртасида яхши 
қўшничилик алоқаларини янада ри-
вожлантириш ва минтақада тинчлик 
ўрнатиш бўйича доимо тайёрлигини 

яна бир бор намойиш этди. 
Давлатимиз раҳбари томонидан 

халқаро ҳамжамиятни ташвишга со-
либ турган муаммоларни бартараф 
этишга қаратилган концептуал жиҳат-
дан мутлақо янги 10 та ташаббус ил-
гари сурилди.

Мазкур ташаббусларнинг 3 таси 
муҳим халқаро ҳуқуқий ҳужжат қабул 
қилиш, БМТ раҳбарлигида 2 та инс-
титутни ташкил этиш ҳамда халқаро 
ҳамжамият муҳокама қилиши дол-
зарб аҳамият касб этаётган халқаро 
йиғилишларни ўтказиш билан боғлиқ.

Президентимиз Шавкат Мирзиёевнинг Бирлашган Миллатлар 
Ташкилоти Бош Ассамблеясининг 75-сессиясида сўзлаган 
нутқи юртимизда ва хорижда кенг жамоатчилик томонидан 
қизғин муҳокама қилинмоқда.

6. Қуйидагилар:
2020-2021 йилларда маҳаллий бюджет-

лар маблағлари ҳисобидан қурилиш ва 
маиший чиқинди полигонларини қуриш 
ҳамда жиҳозлаш бўйича манзилли дас-
турлар 2 ва 3-иловаларга мувофиқ;

Қорақалпоғистон Республикаси Вазир-
лар Кенгаши ва вилоятлар ҳокимликлари 
томонидан 2020-2021 йилларда чиқинди-
лар билан боғлиқ ишларни амалга ошириш 
соҳасида эришилиши таъминланадиган 
мақсадли индикаторлар 4.1-4.13-илова-
ларга мувофиқ тасдиқлансин.

Ўзбекистон Республикаси Президенти-
нинг 2017 йил 21 апрелдаги ПҚ-2916-сон 
қарори билан ташкил қилинган Чиқинди-
лар билан боғлиқ ишларни амалга ошириш 
тизимини мувофиқлаштириш ва такомил-
лаштириш бўйича Республика комиссияси-
га (Раматов) мазкур бандда назарда тутил-
ган манзилли дастурларга ва мақсадли 
индикаторларга ўзгартишлар киритиш 
ҳуқуқи берилсин.

7. Белгилаб қўйилсинки, 2021 йил 1 ян-
вардан бошлаб:

аҳоли томонидан Давлат экология қў-
митасининг Интернет тармоғидаги мах-
сус ахборот тизимига юборилган эко-
логия, атроф-муҳитни муҳофаза қилиш 
ва табиатдан фойдаланиш соҳасидаги 
ҳуқуқбузарлик лар ҳақидаги фотосуратлар 
ва видеоёзувлар Маъмурий жавобгарлик 
тўғрисидаги кодексда белгиланган тартибда 
кўриб чиқилади;

ҳуқуқбузарлик ҳолатлари тўғрисидаги 
фотосуратлар ва видеоёзувларни юборган 
шахслар ҳуқуқбузардан ундирилган жарима 
миқдорининг ўн беш фоизи миқдоридаги 
пул мукофоти билан рағбатлантирилади;

ҳуқуқбузарлик ҳолатлари тўғрисида юбо-
рилган фотосуратлар ва видеоёзувлардаги 
ҳуқуқбузарларнинг шахсини аниқлаш Дав-
лат экология қўмитасининг ҳудудий орган-
лари сўровига асосан ички ишлар орган-
лари томонидан амалга оширилади;

ҳуқуқбузарлик ҳолатлари тўғрисидаги 
фотосуратлар, видеоёзувлар ва хабар-
ларни тақдим этган шахслар тўғрисидаги 
маълумотларнинг ошкор этилишига йўл 
 қў йилмайди.

8. Давлат экология қўмитаси:
Ахборот технологиялари ва коммуника-

цияларини ривожлантириш вазирлиги би-
лан биргаликда 2021 йил 1 январга қадар 
барча ҳудудлардаги аҳолига атроф-муҳит, 
шу жумладан, маиший ва қурилиш чиқин-
дилари билан боғлиқ ишлар ҳолати устидан 
жамоатчилик назоратини амалга ошириш 
имконини берувчи, бу борадаги ҳуқуқбу-
зарликлар тўғрисидаги фото ва видео ма-
териалларни жойлаштириш имкониятига 
эга бўлган Интернетдаги махсус ахборот 
тизимини яратиш ҳамда ҳар бир хабар 
берилган ҳолат бўйича тезкор чоралар 
кўриш тизимининг жорий қилинишини таъ-
минласин;

чиқиндилар билан боғлиқ ишларни амал-
га оширишда экологик тарбия ва тарғибот-
ни самарали ташкил этиш ҳамда жамоатчи-
лик экологик назоратини амалга оширишда 
фуқаролар, нодавлат нотижорат ташкилот-
лар ҳамда оммавий ахборот воситалари 
билан яқиндан ҳамкорлик қилсин;

экология ва атроф-муҳитни муҳофаза қи-
лиш ҳолати ҳақида жамоатчилик хабардор-
лигини оширишга қаратилган ахборот-таҳ-
лил ва медиа материалларини тайёрлаш, 
экологик маданиятни ошириш, ҳуқуқбузар-

Ўзбекистон Республикаси Президентининг
Қ А Р О Р И

ликларнинг ўз вақтида олдини олиш чора-
ларини кучайтирсин;

Маҳалла ва оилани қўллаб-қувватлаш 
вазирлиги билан биргаликда фуқаролар-
нинг ўзини ўзи бошқариш органлари то-
монидан экологик назоратнинг жамоатчи 
инспекторлари тизимини шакллантириш 
ишларини мувофиқлаштирсин.

9. Давлат экология қўмитаси Бандлик 
ва меҳнат муносабатлари вазирлиги билан 
биргаликда:

“Ишга марҳамат” мономарказлари ҳамда 
Бандлик ва меҳнат муносабатлари вазир-
лиги тизимидаги касб-ҳунарга ўқитиш мар-
казларида замонавий кўникмалар асосида 
чиқиндиларни қайта ишлаш билан шуғулла-
нувчи ходимларни тайёрлашни, қайта тайёр-
лашни ва малакасини оширишни ҳамда бу 
борада ишсиз фуқароларнинг бандлигини;

чиқиндиларни қайта ишлаш жараёни-
га чет элдан янги технологиялар жалб 
этилган тақдирда, улардан фойдаланиш-
га ўргатиш бўйича “Ишга марҳамат” моно-
марказлари ва касб-ҳунарга ўқитиш мар-
казларидаги таълим жараёнларига мазкур 
технологияларни ишлаб чиқарувчи таш-
килотлар вакиллари ёки улардан фойда-
ланиш кўникмалари мавжуд бўлган етук 
хорижий мутахассислар, шу жумладан, 
видеоконференцалоқа воситалари орқали 
жалб этилишини таъминлаб борсин.

10. Давлат экология қўмитаси 
Атроф-муҳитни муҳофаза қилиш соҳасида 
фаолият кўрсатаётган ходимларни қайта 
тайёрлаш ва уларнинг малакасини ошириш 
марказида (кейинги ўринларда — Марказ) 
маиший чиқиндилар билан боғлиқ ишларни 
амалга ошириш соҳасида хизмат кўрсатиш-
га ихтисослашган ташкилотлар мутахас-
сисларини қайта тайёрлаш ва малакасини 
ошириш бўйича ўқув курсларини йўлга 
 қўйсин.

Белгилансинки, 2022 йил 1 январга қадар 
маиший чиқиндилар билан боғлиқ ишларни 
амалга ошириш соҳасида хизмат кўрсатиш-
га ихтисослашган хусусий ташкилотлар му-
тахассисларини Марказда қайта тайёрлаш 
ва малакасини ошириш харажатларининг 
50 фоизи Давлат экология қўмитасининг 
Экология, атроф-муҳитни муҳофаза қи-
лиш ва чиқиндилар билан боғлиқ ишларни 
амалга ошириш жамғармаси маблағлари 
ҳисобидан қоплаб берилади.

11. Иқтисодий тараққиёт ва камбағаллик-
ни қисқартириш вазирлиги, Инвестициялар 
ва ташқи савдо вазирлиги “Ўзавтосаноат” АК 
билан биргаликда уч ой муддатда республи-
када ишлаб чиқарилаётган маиший чиқин-
диларни ташишга мўлжалланган махсус 
техникалар таннархларини қайта кўриб 
чиқиб, уларни пасайтириш чораларини 
кўрсин.

12. Давлат экология қўмитаси Вазирлар 
Маҳкамасига 2021 йил 1 январга қадар:

маиший ва қурилиш чиқиндиларини бел-
гиланмаган жойларга ташлаганлик учун жа-
рима санкциялари миқдорини ошириш, 
маиший ва қурилиш чиқиндилари билан 
боғлиқ ишларни амалга ошириш соҳасида 
ҳуқуқбузарлик содир этганлик учун фуқа-
ролар ва мансабдор шахсларнинг жавоб-
гарлигини кучайтиришни назарда тутувчи 
қонун ло йиҳасини;

Қурилиш вазирлиги билан биргаликда 
Қурилиш чиқиндилари билан боғлиқ 
ишларни амалга ошириш тартиби тўғри-
сидаги низом лойиҳасини;

янги таҳрирдаги “Чиқиндилар тўғрисида”-
ги Ўзбекистон Республикаси қонуни лойиҳа-
сини киритсин.

13. Халқ таълими вазирлиги,  Мактабгача 

таълим вазирлиги, Соғлиқни сақлаш 
 вазирлиги:

бир ой муддатда чиқиндиларни олиб 
чиқиб кетиш бўйича хизмат кўрсатувчи таш-
килотлар билан ўз тизимидаги ташкилотлар 
ўртасидаги дебитор ва кредитор қарздор-
лик ҳолатини таҳлил қилсин ҳамда уларни 
камайтириш юзасидан зарур чораларни 
амалга оширсин;

2021 йилдан бошлаб бюджет ташкилот-
ларининг харажатлар сметаларини молия 
органларида рўйхатдан ўтказишда маиший 
чиқиндиларни тўплаш ва олиб чиқиб кетиш 
бўйича коммунал хизматлар ҳақини тўлаш 
ва чиқинди контейнерларини харид қилиш 
билан боғлиқ харажатларга етарли бюджет 
маблағлари назарда тутилишини назо-
рат қилсин.

14. Ички ишлар вазирлиги Давлат эколо-
гия қўмитаси, Транспорт вазирлиги, Давлат 
солиқ қўмитаси, Санитария-эпидемиологик 
осойишталик ва жамоат саломатлиги хиз-
мати, Қорақалпоғистон Республикаси Ва-
зирлар Кенгаши, вилоятлар ҳамда Тошкент 
шаҳар ҳокимликлари билан биргаликда:

ушбу қарор ва чиқиндилар билан боғлиқ 
ишларни амалга ошириш соҳасидаги бошқа 
қонун ҳужжатлари талабларига риоя этили-
ши юзасидан назорат ва тарғибот ишлари-
ни кучайтирсин;

маиший чиқиндилар билан боғлиқ 
ишларни комплекс амалга ошириш клас-
терларига бириктирилган ҳудудларда 
чиқиндиларни тайёрлаш (сотиб олиш, қабул 
қилиш), ташиш ва реализация қилиш билан 
боғлиқ фаолиятга оид қонун ҳужжатлари 
талабларига риоя этилиши устидан назорат 
ўрнатсин.

15. Маиший ва қурилиш чиқиндилари 
билан боғлиқ ишларни бошқариш тизими-
ни янада такомиллаштириш мақсадида 
мазкур қарор қуйидаги тартибда ижро 
этилсин:

а) Бош вазирнинг биринчи ўринбоса-
ри — Чиқиндилар билан боғлиқ ишларни 
амалга ошириш тизимини мувофиқлашти-
риш ва такомиллаштириш бўйича респуб-
лика комиссияси раиси А.Раматов:

мазкур қарор ижросининг ўз вақтида ва 
сифатли амалга оширилишини таъминла-
син, ҳудудларга чиққан ҳолда белгилан-
ган чора-тадбирларнинг бажарилишини 
ўргансин, масъул вазирлик ва идоралар-
нинг самарали фаолиятини ташкил этсин 
ҳамда мувофиқлаштирсин, аниқланган 
камчилик ларни ўз вақтида бартараф этиб 
борсин;

мазкур қарорнинг 2 ва 3-иловаларига 
мувофиқ чиқиндиларни утилизация қи-
лиш, қайта ишлаш ва кўмиш билан боғ-
лиқ ишларни комплекс амалга ошириш 
бўйича замонавий чиқинди полигонлари 
ташкил этилишини, шунингдек, кейинча-
лик белгиланган тартибда ўзларига бериш 
шарти билан полигонларни қуриш ишлари-
га хусусий шерикларнинг жалб қилинишини 
таъмин ласин;

2021 йил 1 июнга қадар қуйидагилар-
ни ўз ичига олган қурилиш чиқиндилари 
полигонларини маҳаллий бюджет ма-
блағлари ҳисобидан қуриш ва жиҳозлаш 
бўйича 2022-2023 йилларга мўлжаллан-
ган манзилли дастурни тасдиқлашни 
назарда тутувчи Ҳукумат қарори қабул 

қилинишини  таъминласин:
Тошкент шаҳрида ҳосил бўладиган 

 қурилиш чиқиндиларини жойлаштириш 
учун Тошкент вилоятининг камида учта ҳу-
дудидан қурилиш чиқинди полигонларини 
қуришга ҳар бири 5 гектардан кам бўлмаган 
ер майдонини белгиланган тартибда ажра-
тиш, қуриш ва жиҳозлаш;

вилоятлар марказлари, йирик шаҳарлар 
ва Нукус шаҳри учун қурилиш чиқинди поли-
гонларини қуришга 5 гектардан кам бўлма-
ган ер майдонларини белгиланган тартибда 
ажратиш, қуриш ва жиҳозлаш;

б) Давлат экология қўмитаси раисининг 
биринчи ўринбосари Н.Обломуродов:

мазкур қарорнинг 1-иловасига мувофиқ 
ҳудудларда маиший чиқиндиларни тўплаш, 
олиб чиқиб кетиш ва қайта ишлаш бўйи-
ча давлат-хусусий шериклик лойиҳалари 
амалга оширилишини таъминласин;

маиший ва қурилиш чиқиндилари билан 
боғлиқ ишларни бошқариш тизимини тако-
миллаштириш юзасидан белгиланган чо-
ра-тадбирларнинг тўлиқ амалга оширили-
шини таъминласин ҳамда бу соҳада давлат 
экологик назоратини кучайтирсин;

в) Давлат-хусусий шерикликни ри-
вожлантириш агентлиги директори 
 Ғ.Холжигитов:

лойиҳа ташаббускорларига давлат-ху-
сусий шериклик лойиҳаларини амалга 
оширишда, шу жумладан, аниқ лойиҳа-
ларнинг концепциялари, битимлари ҳамда 
тендер ҳужжатларини ишлаб чиқишда 
 кўмаклашсин;

мазкур соҳада давлат-хусусий шериклик 
лойиҳалари бажарилишининг бориши юза-
сидан мониторингни амалга оширсин;

г) Қорақалпоғистон Республикаси 
 Вазирлар Кенгаши Раиси ва вилоятлар 
ҳокимлари:

тегишли ҳудудларда давлат-хусусий ше-
риклик лойиҳалари амалга оширилишида 
тадбиркорлик субъектларига ҳар томонла-
ма кўмаклашсин;

мазкур қарорнинг 2 ва 3-иловаларида-
ги манзилли дастурларни амалга ошириш 
учун маҳаллий бюджетдан талаб этилади-
ган зарур маблағларни ўз вақтида аниқла-
син ва ажратсин;

мазкур қарорнинг 4.1-4.13-иловаларига 
мувофиқ 2020-2021 йилларда чиқиндилар 
билан боғлиқ ишларни амалга ошириш 
соҳасидаги мақсадли индикаторларга сўз-
сиз эришилишини таъминласин;

2021 йилда маҳаллий бюджетлар ҳисо-
бидан қурилган ва хусусий шериклар жалб 
этилмаган полигонларни бошқаришни Дав-
лат экология қўмитасининг “Тоза ҳудуд” 
давлат унитар корхоналарига топширишни 
таъминласин.

16. Ўзбекистон Республикаси Президен-
тининг айрим қарорларига 5-иловага муво-
фиқ ўзгартиришлар ва қўшимча киритилсин.

17. Давлат экология қўмитаси манфаат-
дор вазирлик ва идоралар билан биргалик-
да икки ой муддатда қонун ҳужжатларига 
ушбу қарордан келиб чиқадиган ўзгартириш 
ва қўшимчалар тўғрисида Вазирлар Маҳка-
масига таклифлар киритсин.

18. Мазкур қарорнинг ижросини назорат 
қилиш Ўзбекистон Республикаси Бош вази-
рининг биринчи ўринбосари А.Ж.Раматов 
зиммасига юклансин.

Муносабат

Абдулазиз ҒУЛОМОВ,
Тошкент давлат транспорт университети 
проректори

Давлатимиз раҳбари минтақада ва глобал миқёсда тинч-
лик ва барқарорликни мустаҳкамлаш, барқарор тараққиёт, 
инсон ҳуқуқ ва эркинликларини таъминлаш, конструктив 
мулоқотни кенгайтириш, шунингдек, иқлим ўзгариши, озиқ-
овқат хавфсизлиги муаммоси, қашшоқликка барҳам бериш 
ва камбағалликни қисқартириш масалалари каби замона-
вий хатар ва таҳдидларга қарши қаратилган қатор муҳим 
ташаббусларни илгари сурди.

Ўзбекистон географик ўрнига кўра Марказий Осиё мин-
тақаси марказида жойлашган бўлиб, вужудга келаётган 
трансконтинентал (қитъалараро) транспорт йўлакларининг 
муҳим таркибий қисмларидан бирига айланиш имконига 
эга. Трансконтинентал савдонинг узоқ муддатли салоҳия-
ти, Евроосиёнинг асосий юк шакллантирувчи ва юк қабул 
қилувчи марказларини ривожлантириш истиқболлари ва 
мамлакатнинг интеграциялашган транспорт-логистика ти-
зимини шакллантириш зарурати асосида Ўзбекистоннинг 
транзит имкониятларини юксалтиришнинг комплекс чо-
ра-тадбирларини амалга ошириш зарур. 

Бу мақсадга эришиш учун рақобатбардош интеграция-
лашган транспорт ва логистика хизматлари бозорини, мам-
лакат ҳудудидан ўтувчи рақобатбардош транспорт йўлакла-
рини яратиш лозимлиги бугун кундек равшан. Шунингдек, 
халқаро транспорт йўлакларига чуқур интеграция қилиш, 
транспорт хизматлари экспортини ривож лантириш учун 
шарт-шароитлар яратиш жоиз.

Ўзбекистоннинг транзит салоҳиятини ривожлантиришда 
Европа Иттифоқи, Хитой, Яқин Шарқ минтақаси, Ҳиндистон, 
Россия каби мамлакатлар ўртасидаги трансконтинентал сав-
до айланмалари каби қатор омилларни ҳисобга олиш ҳам 
талаб этилади. Ушбу омиллар трансконтинентал юк оқимла-
рини республика ҳудудига жалб этишда муҳим ўрин тутади.

Шу билан бирга, Ўзбекистон ҳудуди орқали ушбу юк 
оқимларининг максимал улушини ўтказишга жалб этиш 
учун трансконтинентал ва минтақавий халқаро транспорт 
йўлакларини ривожлантириш масалаларни ҳам кўриб 
чиқиши зарур. Хитой ва Европа Иттифоқи ўртасидаги Шарқ 
— Ғарб трансконтинентал йўлаги (“Шарқ — Ғарб” йўлаги 
бўйича халқаро ва континентал савдонинг энг йирик сег-
ментини ташкил этувчи Хитой ва Европа Иттифоқи юк 
оқимларини ҳосил қилишнинг асосий марказлари ҳисобла-
нади) шулар жумласидандир.

Хитой ва Европа Иттифоқи ўртасида юк ташишда Мар-
казий Осиё қисмида Ўзбекистондан ташқари Қозоғистон 
ҳудудидан учта йўлак ўтади: биринчиси, Трансосиё темир 
йўлининг шимолий йўлаги (ТАЖД), иккинчиси, Транскаспий 
транспорт йўли, учинчиси эса Ғарбий Хитой — Ғарбий 
 Европа автомобиль йўлагидир.

 Ўзбекистон учун Шимол — Жануб халқаро транспорт 
йўлагига бўлган стратегик қизиқиш, биринчи навбатда, 
 Евроосиё етакчи иқтисодиётларининг йўлаклардан фой-
даланишга бўлган қизиқишининг умумий ўсишидан иборат. 
Агар Шимол — Жануб йўлагидан манфаатдор мамлакат-
лар барқарор, тезкор ва арзон юк ташиш схемаларини ўр-
натишга муваффақ бўлса, бунинг оқибатида, биринчи нав-
батда, Ҳиндистоннинг Марказий Осиёга бўлган қизиқиши 
ортади ва бундан Ўзбекистон транзит юк ташиш соҳасида 
фойда кўриши мумкин.

Ўзбекистоннинг географик жойлашуви Европа Иттифоқи 
ва Туркиянинг Қирғизистон, Тожикистон ва  Афғонистон би-
лан савдосидаги асосий транзит боғламаларидан бирига 
айланиш имконини беради.

МАМЛАКАТИМИЗ 
ҚИТЪАЛАРАРО 

ТРАНСПОРТ 
ЙЎЛАГИНИНГ 

МУҲИМ ТАРКИБИЙ 
ҚИСМИГА АЙЛАНИШ 

ИМКОНИГА ЭГА

Президентимиз Шавкат Мирзиёевнинг 
Бирлашган Миллатлар Ташкилоти 
Бош Ассамблеяси етмиш бешинчи 
юбилей сессиясидаги маърузаси ҳар бир 
ўзбекистонликнинг кўнглида фахр ва 
ифтихор туйғуларини уйғотди.

Ўзбекистон Республикаси
      Президенти      Ш.МИРЗИЁЕВ
Тошкент шаҳри, 
2020 йил 29 сентябрь

— Мазкур қарорнинг энг 
муҳим жиҳатларидан бири 
соҳага давлат-хусусий шерик-
лик лойиҳаларини жорий этиш 
орқали катта миқдордаги инвес-
тицияларни жалб қилиш, янги 
иш ўринлари яратишдир. Бу ва-

зифани барча ҳудудларда амалга ошириш бўйича аниқ чора-тад-
бирлар белгиланди.

Айтиш жоизки, ҳозирги кунда республикамизда чиқиндилар 
билан боғлиқ ишларни амалга ошириш соҳасида хусусий сектор-
нинг улуши 11,1 фоизни ташкил қилаётган бўлса, эндиликда, бу 
йўналишда давлат-хусусий шерикликнинг янги модели босқич-
ма-босқич жорий этилади. Яъни, давлат томонидан маиший 
чиқиндиларни тўплаш ва олиб чиқиб кетиш бўйича хизмат кўрса-
тиш учун тегишли ҳудудлар хусусий шериклик асосида бириктири-
лади. Режага кўра, 2020 йил якунига қадар республикамизнинг 6 
та ҳудудида 16 та, 2021 йилда барча ҳудудларда 46 та давлат-ху-
сусий шериклик орқали ҳудудларни бириктириш кўзда тутилган.

— Қарорда хусусий тад-
биркорларга санитар тозалаш 
фаолияти билан шуғулланиши 
учун туман, шаҳар ҳудудла-
рини алоҳида ажратиб бериш 
назарда тутилади. Шу билан 
бирга, давлат корхоналаридаги 

мавжуд техникаларни етти йил муддатга нархини бўлиб тўлаш 
билан сотиш ҳам белгиланган. Хусусий корхоналарга полигон-
лар чиқиндиларни саралаш, қайта ишлаш инфратузилмасини 
яратиш шарти билан узоқ муддатга берилади. 

Хусусий шерик ўзига бириктирилган ҳудуддаги аҳолининг 
қаттиқ маиший чиқиндиларини тўплаш ва олиб чиқиб кетиш бў-
йича хизматлар билан тўлиқ қамраб олинишини таъминлайди. 
Инвестицияларни жалб этиш ва санитария жиҳатидан тозалаш 
инфратузилмасини ривожлантириш мажбуриятини ўз зиммаси-
га олади. Бу борада 2021 йил якунига қадар хусусий шериклар 
томонидан 89,5 миллион АҚШ доллари миқдорида инвестиция 
киритилиши кўзда тутилмоқда.  

— Қарорга кўра, аҳоли томо-
нидан Давлат экология қўмита-
сининг Интернет тармоғидаги 
махсус ахборот тизимига юбо-
рилган экология, атроф-муҳитни 
муҳофаза қилиш ва табиатдан 
фойдаланиш борасидаги ҳуқуқбу-
зарликлар ҳақидаги фотосуратлар 
ва видеоёзувлар Маъмурий жа-
вобгарлик тўғрисидаги кодексда 
белгиланган тартибда кўриб 
чиқилади. Яъни, ҳуқуқбузарлик 

ҳолатлари тўғрисидаги фотосу-
рат ва видеоёзувларни юборган 
шахслар ҳуқуқбузардан ундирил-
ган жарима миқдорининг ўн беш 
фоизи миқдоридаги пул мукофоти 
билан рағбатлантирилади. 

Мухтасар айтганда, маз-
кур қарорда маиший ва қури-
лиш чиқиндилари билан боғлиқ 
ишларни бошқаришнинг ҳуқуқий 
механизмлари белгилаб берилди. 
Бу ўз ўрнида чиқиндиларни қайта 
ишлашга юқори технологияларни 
жорий этиш, соҳага тадбиркорлик 
субъектларини кенг жалб қилиш 
ва давлат-хусусий шериклик ло-
йиҳаларини амалга ошириш учун 
қулай шарт-шароит яратади. 

МАИШИЙ ВА ҚУРИЛИШ ЧИҚИНДИЛАРИНИ ҚАЙТА ИШЛАШ ТИЗИМИ 
ЯНАДА ТАКОМИЛЛАШТИРИЛАДИБугунги кунда дунё миқёсида 

чиқиндилар ва уларни қайта ишлаш 
долзарб экологик масалага айланган. 
Айниқса, сўнгги йилларда маиший ва 
саноат чиқиндиларининг кўпайиши 
экологик барқарорликка жуда катта 
салбий таъсир кўрсатмоқда.
Ривожланган давлатлар тажрибаси 
шуни кўрсатмоқдаки, маиший 
чиқиндиларнинг 85 фоизини қайта 
ишлаш имкони бор. Мамлакатимизда 
қаттиқ маиший чиқиндиларни 
қайта ишлаш даражаси 13,9 фоизни 
ташкил этмоқда. Бу чиқиндиларни 
тўплаш, олиб чиқиш ва қайта 
ишлашнинг замонавий тизимини 
ривожлантириш заруратини пайдо 
қилмоқда. 
Ўзбекистон Республикаси 
Президентининг “Маиший ва 
қурилиш чиқиндилари билан боғлиқ 
ишларни бошқариш тизимини янада 
такомиллаштириш чора-тадбирлари 
тўғрисида”ги қарори айнан шу 
ишларни сифат жиҳатдан юқори 
босқичга кўтаришни кўзда тутади.  

Назрулло 
ОБЛОМУРОДОВ,
Давлат экология 
қўмитаси раисининг 
биринчи ўринбосари:

Умаржон АБДУЛЛАЕВ,
Давлат экология 
қўмитаси бошқарма 
бошлиғи:

Икромжон ТОҒАЕВ,
Давлат экология 
қўмитаси инспекция 
бошлиғи:

Ўзбекистоннинг географик жойлашуви Европа Иттифоқи ва Туркиянинг Қирғизистон, 
Тожикистон ва  Афғонистон билан савдосидаги асосий транзит боғламаларидан бирига 

айланиш имконини беради.
СИЁСАТ



ПАНДЕМИЯ БАНДЛИК СОҲАСИНИ ҲАМ ЧЕТЛАБ 
ЎТМАДИ. ХАЛҚАРО МЕҲНАТ ТАШКИЛОТИ ҲИСОБ-
КИТОБЛАРИГА КЎРА, ИШЧИЛАРНИНГ ФАҚАТ 18 
ФОИЗИГИНА МАСОФАДАН ТУРИБ ИШЛАШГА ИМКОН 
БЕРАДИГАН ЖОЙЛАРДА ИШЛАЙДИ. ТАХМИНАН ҲАР 
10 ТА ИШЧИДАН 6 ТАСИ НОРАСМИЙ ИҚТИСОДИЁТ 
СОҲАСИДА МЕҲНАТ ҚИЛАДИ. ГЛОБАЛ МИҚЁСДА 
АЙТАДИГАН БЎЛСАК, ПАНДЕМИЯ 2 МИЛЛИАРД ИШЧИДАН 
1,6 МИЛЛИАРДИНИНГ ТИРИКЧИЛИК ВОСИТАЛАРИДАН 
МАҲРУМ БЎЛИШИГА ТЎҒРИДАН ТЎҒРИ ХАВФ СОЛМОҚДА.

3
Санъат

Эътироф

 Президентимизнинг 
“Лазги” халқаро рақс 
фестивалини ташкил этиш 
ва ўтказиш тўғрисида”ги 
қарорини ўқиб, шу қадим 
рақсга умрини бахшида 
этган санъаткор сифатида 
кўзларимга ёш келди. 
Қувонмай бўладими? 
Ҳаяжонланмай бўладими? 
Фахрланмай бўладими? 
Ахир шу кунгача жаҳоннинг 
бирор мамлакатида алоҳида 
бир рақс бўйича халқаро 
фестиваль бўлмаган.

ЖА/ОННИ ЛОЛ +ОЛДИРАР  “ЛАЗГИ”

Гавҳар МАТЁҚУБОВА,
Хоразм вилояти 
филармонияси 
балетмейстери, 
Ўзбекистон халқ артисти

2020 йил 30 сентябрь, 187-сон

Жумладан, коронавирус пандемиясига 
қарши курашиш ва касаллик тарқалиши-
нинг салбий оқибатларини енгиб ўтишда 
биргаликда ҳаракат қилиш ҳамда глобал 
ҳаётда давлатлар ўртасида ҳамкорликни 
мустаҳкамлаш мақсадида пандемия-
лар даврида давлатларнинг ихтиёрий 
мажбуриятлари тўғрисидаги халқаро 
кодекс қабул қилиш таклифи илгари су-
рилди. Мазкур ташаббус пандемия ша-
роитида барча аъзо давлатлар ва бошқа 
тузилмалар, дунё халқлари манфаатла-
рини акс этиргани боис барчада бирдек 
катта қизиқиш уйғотди.    

Халқаро миқёсдаги 
мазкур ҳужжат юзага 
келган таҳликали 
вазиятга давлатларнинг 
тезкор ва ҳамкорликдаги 
кечиктириб бўлмас саъй-
ҳаракатларини ўзида 
акс эттиради. Қуйидаги 
объектив омиллар 
мазкур халқаро дастурий 
ҳужжатнинг аҳамиятини 
яна бир бор кўрсатиб 
турибди. 

Биринчидан, бугунги синовли даврда 
инсон ҳуқуқларини таъминлаш ва ҳимоя 
қилиш катта хавф остида қолмоқда. Гло-
бал миқёсда халқаро ёрдам ва ҳамкорлик 
дастурининг изчил амалга оширилмас-
лиги кўплаб мамлакатларда иқтисодий, 
ижтимоий ва маданий ҳуқуқларни тўлиқ 
амалга оширишда жиддий муаммоларни 
юзага келтириши табиий.  

Иккинчидан, ҳозирги инқирознинг 
асосий муаммоларидан бири аҳолини 
зарур озиқ-овқат ва дори-дармон воси-
талари билан узлуксиз таъминлаш бўлиб 
қолмоқда. Иштирокчи давлатлар халқаро 
шартномаларда соғлиқни сақлаш ҳуқуқи-
нинг эътиборга олинишини таъминлаши 
муҳим ҳисобланади.

Учинчидан, пандемия шароитида 
таълим тизими ҳам глобал миқёсда жабр 
кўрмоқда. Ижтимоий сақланиш ҳозиргача 
коронавирус инфекцияси олдини олиш-
нинг энг самарали усули бўлиб қолмоқда. 
Бу каби чора-тадбирлар таълим муасса-
салари ва тегишли инфратузилмалар 
ишига салбий таъсир этди. ЮНЕСКО 
маълумотларига кўра, инқироз авжига 
чиққан пайт да 190 дан ортиқ мамлакат-
даги мактаб ларнинг ёпилиши сабабли 
1,6 миллиард, яъни дунёнинг 94 фоиз 
ўқувчиси жабр кўрган. Олий таълим тизи-

ЯНГИ ЎЗБЕКИСТОННИНГ 
ГЛОБАЛ ТАШАББУСЛАРИ

Суҳбат давомида Носир бин Муҳаммад 
ал-Жабрий ўзбек тилига эҳтиромини 
изҳор этиб, сўнгги йилларда Ўзбекистон 
Президенти Шавкат Мирзиёев томонидан 
амалга оширилаётган кенг кўламли 
ислоҳотлар, жумладан, мамлакатда ўзбек 
тилида иш юритиш, сўзлашиш ва уни жаҳон 
ҳамжамиятида кенг тарғиб қилиш бўйича 
саъй-ҳаракатларни юқори баҳолади.

Унинг таъкидлашича, жорий йил 23 сентябрь куни БМТ Бош 
Ассамблеясининг 75-саммитида давлатимиз раҳбарининг нутқи 
илк бора ўзбек тилида янграгани эътирофга сазовордир.

Шунингдек, Носир бин Муҳаммад ал-Жабрий Ўмон Султони 
Ҳайсам бин Ториқ Ол Саиднинг 2018 йилда Ўзбекистонга амал-
га оширган ташрифи давомида Фанлар академиясининг фахрий 
доктори этиб сайлангани катта шараф эканини  билдирди.

Араб тажрибаси институти раҳбари ҳозирда бутун дунёда 
тарқалган коронавирус пандемияси билан боғлиқ вазият ижо-
бий тарафга ўзгариши Ўзбекистон билан ҳамкорлик суръатини 
оширишга туртки беришини айтди. 

Ҳамкорлик доирасида икки мамлакат фуқароларини араб ва 
ўзбек тилларига ўқитишни ташкил этиш, халқларимиз тарихи, 
маданияти ва урф-одатлари билан яқиндан таништириш, ўқи-
тувчилар алмашишни ташкиллаштириш, ўзбек ва араб тил-
ларини ўргатиш дастурлари бўйича тажриба алмашиш йўлга 
 қўйилади.

Бундан ташқари, учрашувда Ўзбекистон ва Ўмон алоқала-
рининг ўтмиши ва айни пайтдаги ҳолати бўйича изланишлар 
олиб бориш, ўзбек тилига бағишланган байрам тадбирларини 
ҳамда элчихона қошида “Ўзбек тили дўстлари” клубини ташкил 
этишда амалий ёрдам кўрсатиш бўйича келишиб олинди.

Учрашув якунида Носир бин Муҳаммад ал-Жабрийга 5 жилд-
лик “Ўзбек тилининг изоҳли луғати” тўплами топширилди.

Маълумот ўрнида, Араб тажрибаси институти замонавий ус-
лубда араб тилини ўргатиш билан бирга, араб мамлакатлари 
урф-одатлари, маданияти ва тарихи тўғрисида маълумотлар 
беришга ихтисослашган. Институтда интенсив равишда ҳамда 
меҳнат фаолиятидан ажралмаган ҳолда тил ўрганиш дастурла-
ри ишлаб чиқилган.

 “Дунё” АА

 Уч минг йиллик тарихга эга, шу қадим 
тупроқда яшаган аждодларимиздан мерос 
жозибадор оҳангли рақс куйи чалинган-
да бешикда ётган чақалоқ ҳам беихтиёр 
жажжи бармоқларини ҳаракатга келти-
ради. Тўйу томошаларимиз шу рақссиз 
ўтмайди. Такрор ва такрор янграганида 
жисмимиз жунбушга келиб, ҳаёт лаззат-
ларидан баҳрамандлик туямиз, кўнглимиз 
осмонлар қадар юксалади, эзгулик сари 
бошлайди, бу оҳанглар!

Шу йил бошида  ЮНЕСКО томонидан 
“Лазги” рақси жаҳон номоддий мерослари 
рўйхатига киритилганди. Буям халқимиз-
нинг дунё тамаддунида  илму фан қатори-
да санъат соҳасида ҳам ўзининг муносиб 
ўрнига эгалигининг далолати, албатта. 
Яна шуни ифтихор билан қайд қилиш ке-
ракки, ЮНЕСКО муқаддам ушбу рўйхатга 
фақат бешта рақсни киритган. Олтинчиси 
бизнинг “Лазги”миз бўлди. Ахир дунёда 
икки юздан ортиқ давлат, уч мингга яқин 
миллат ва халқ бор.

 Давлатимиз раҳбарининг ушбу тари-
хий қарори миллий санъатимизни дунёга 
тарғиб қилишда янги босқични бошлаб бе-
ради. Қадим Хива шаҳрида ҳар икки йилда 
бўлиб ўтадиган “Лазги”  халқаро фестива-
ли мумтоз санъатимиз равнақи, қадим қад-
риятларимиз ривожи учун хизмат қилади. 

Сўнгги йилларда Президентимиз та-
шаб буси билан мақом ва бахшичилик 
санъати бўйича халқаро фестиваллар 
ўтказиш анъанага айланди. Жаҳон аҳли-
ни лол қолдираётган мумтоз санъатимиз 
ушбу фес тиваллар туфайли янада ривож 
топиб, хорижда ҳам ўз ижрочилари, мух-
лисларига эга бўлиб бормоқда. Эндилик-

да “Лазги”миз учун ҳам ана шундай равон 
йўллар очилмоқда.

Кўпчилик “Лазги”ни бир рақс деб билади. 
Аслида бу қадим рақснинг тўққиз тури бизгача 
етиб келган. Гарчи оҳангларда муштараклик, 
ўйноқилик бўлса-да, рақсида фарқлар бор. 
Афсуски, аксар турлари деярли унут бўлиб, 
уни кам сонли раққосалар ижро қиладилар. 
Эндиликда ана шу бойлигимизни ҳам яна 
қайтадан тиклаш ва бутун жаҳонга намойиш 
этиш имкониятлари яратилади.

Биз, санъат аҳли бу хушхабарни 
мамнуният билан қабул қилар эканмиз, 

Тилимиз Москва давлат 
университети Осиё ва Аф-
рика мамлакатлари институ-
ти, Россия халқлар дўстлиги 
университети, Москва давлат 
халқаро муносабатлар инсти-
тути, Санкт-Петербург давлат 
университети, Россия фанлар 
академияси Шарқшунослик 
институтида ҳам фаол ўрга-
ниб келинмоқда.

Тадбир иштирокчилари то-
монидан Ўзбекистон Республи-
каси Вазирлар Маҳкамасининг 
Давлат тилини ривожлантириш 
департаменти ташаббуси би-
лан Фанлар академияси Ўзбек 
тили, адабиёти ва фольклори 
институтининг бир гуруҳ олим-
лари томонидан беш жилдли 

“Ўзбек тилининг изоҳли луғати” 
тайёрланиб, нашр этилгани ўз-
бек тилини асраш, бойитиш ва 
ривожлантириш йўлида қўйил-
ган муҳим қадам экани алоҳи-
да таъкидланди. 

Ўзбек адабий тилида кенг 
истеъмолда бўлган 80 мингдан 
ортиқ сўз ва сўз бирикмалари, 
фан, техника, санъат ва ма-
даният соҳаларига оид тер-
минлар, шевада қўлланадиган 
сўзлар, тарихий атамаларни 
ўз ичига олган нашр нафақат 
Ўзбекистонда, балки ундан 
ташқарида яшаётган тил жон-
куярлари учун ҳам амалиётда 
фойдаланишга керакли қўл-
ланмага айланишига ишонч 
билдирилди.

Москвада “Ўзбек тили 
изоҳли луғати”нинг 

тақдимоти ўтказилди

Ўмонда “Ўзбек тили 
дўстлари” клуби 
ташкил этилади

Янги Ўзбекистон — 
дунё нигоҳида

Бошланиши 1-бетда

Мамлакатимизнинг Ўмон Султонлигидаги 
элчихонасида Араб тажрибаси институти 
раҳбари Носир бин Муҳаммад ал-Жабрий 
билан учрашув бўлиб ўтди.

 авлоддан авлодга мерос бўлиб келаёт-
ган мумтоз дурдоналарни кўз қорачиғи-
дек асраш, такомиллаштириш, тарғиб 
қилишдек савобли жараёнга ўз улуши-
мизни қўшаверамиз. Янгиланаётган 
 Ўзбекистон равнақи йўлида кечаю кундуз 
хизмат қилаётган санъатсевар халқимиз 
хизматига ҳар доим тайёрмиз. Хулоса 
қилиб айтиш мумкинки, бу фестиваль 
нафақат “Лазги”нинг дунё бўйлаб кенг 
қулоч ёйишига, балки юртимизга кела-
диган сайёҳлар оқими кўпайишига ҳам 
хизмат  қилади.

мида эса талабалар сони 3,5 фоиз, яъни 
7,9 миллион нафарга камайиши мумкин.

Пандемия бандлик соҳасини ҳам чет-
лаб ўтмади. Халқаро меҳнат ташкилоти 
ҳисоб-китобларига кўра, ишчиларнинг 
фақат 18 фоизигина масофадан туриб 
ишлашга имкон берадиган жойларда 
ишлайди. Тахминан ҳар 10 та ишчидан 
6 таси норасмий иқтисодиёт соҳасида 
меҳнат қилади. Глобал миқёсда айтади-
ган бўлсак, пандемия 2 миллиард ишчи-
дан 1,6 миллиардининг тирикчилик воси-
таларидан маҳрум бўлишга тўғридан 
тўғри хавф солмоқда.

COVID-19дан энг кўп азият чеккан-
лар бу қочоқлар, бошпана изловчилар, 
кўчирилганлар ҳамда меҳнат муҳожир-
лари, шу жумладан, расмий ҳужжатга 
эга бўлмаганлар (тахминан 70 миллион 
киши) ҳисобланади. Уларнинг аксари-
яти расмий ва норасмий лагерларда, 
қочоқларни қабул қилиш ва вақтинча 
сақлаш марказларида яшамоқдалар. Ал-
батта, улар тоза сув, санитария ҳамда 
тиббий ёрдам каби энг зарур неъматлар-
дан фойдалана олмаслиги инсониятни 
ташвишга солиши зарур.

COVID-19 фонида тенгсизлик мамла-
катлар ўртасида ҳам ўта кескинлашди. 

Ривожланмаган мамлакатларда аҳоли 
соғлиғининг ҳолати яхши эмас ва соғлиқ-
ни сақлаш тизимлари пандемия билан ку-
рашишга тайёр деб бўлмайди. Масалан, 
АҚШ инқирозга қарши чоралар сифатида 
триллионлаб доллар ажратиши мумкин, 
лекин Эквадор, Нигерия ёки Покистон 
каби давлатлар шу каби кескин чора-
лар кўришга иқтисодий жиҳатдан тайёр 
эмас. Мазкур қиёсий таҳлил бизга иқти-
содиётни қутқариш бў йича глобал режа 
кераклиги ҳамда Жаҳон соғлиқни сақлаш 
ташкилотининг мақоми ва салоҳиятини 
ошириш, ваколатларини кенгайтириш 
долзарб аҳамиятга эга эканини яна бир 
бор кўрсатиб бермоқда. 

2017 йил 19 сентябрда давлатимиз 
раҳбари БМТ олий минбаридан туриб 
БМТнинг Ёшлар ҳуқуқлари бўйича кон-
венциясини қабул қилиш ташаббуси 
билан чиққанди. Бу ташаббус глобал 
ҳаётга жорий этилаётгани масаланинг 
муҳим жиҳатидир. Бугунги кунда дунёда 
ёшлар 2 миллиарддан ортиқ. Бу эса ўз 
ўрнида жаҳон ҳамжамиятидан инсон ка-
питали ҳамда инновацион салоҳиятни 
ривожлантиришда ёшлар имкониятла-
ридан тўғри ва самарали фойдаланиш, 
шу билан бирга, улар ҳуқуқларини ҳимоя 

қилишга оид янгича тенденциялар ва ён-
дашувлар талаб этади. Жорий йилнинг 
12-13 август кунлари азим Самарқанд-
да “Ёшлар 2020: глобал миқёсдаги бир-
дамлик, барқарор тараққиёт ва инсон 
ҳуқуқлари” мавзуида ўтказилаётган ин-
сон ҳуқуқлари бўйича форумда мазкур 
ҳужжат лойиҳаси 80 дан ортиқ халқаро 
ва ҳудудий ташкилот ҳамда  20 дан ортиқ 
миллий институт вакиллари иштирокида 
муҳокама қилинганини алоҳида эътироф 
этиш лозим. 

Айтиш мумкинки, 
Ёшларнинг ривожланиш 
индекси (YDI) ёшларга оид 
давлат сиёсати халқаро 
ҳамжамиятнинг доимий 
эътиборида бўлиши 
лозимлигини яна бир 
бор кўрсатмоқда. Бундан 
ташқари, Ўзбекистон 
ташаббуси билан қабул 
қилиниши кутилаётган 
мазкур ҳужжат “Ёшлар 
– 2030” БМТ ёшлар 
стратегиясини ҳаётга 
татбиқ этиш ҳамда 
Барқарор ривожланиш 
мақсадларига эришишни 
таъминлашнинг муҳим 
омили бўлиб хизмат 
қилади. Шу сабабли 
давлатимиз раҳбари 
халқаро ҳамжамиятдан 
Ёшлар ҳуқуқлари 
тўғрисидаги конвенцияни 
қабул қилиш бўйича 
Ўзбекистон ташаббусини 
қўллаб-қувватлашга яна 
бир бор чорлади. 

БМТ Бош Ассамблеясининг парла-
ментлар ролини ошириш тўғрисидаги 
махсус резолюциясини қабул қилиш бў-
йича президентимиз томонидан илгари 
сурилган таклиф Барқарор тараққиёт мақ-
садларига эришиш ва инсон ҳуқуқларини 
таъминлашда муҳим қадам бўлиб хизмат 
қилади. Халқ вакилларидан инсоният бо-
шига тушган глобал кулфатларда мунта-
зам мулоқот, ишонч ва яқин ҳамкорликни 
ривожлантириш, давлатларнинг эзгу мақ-
сад-муддаоларини бирлаштириш йўлида 
янги усул ва воситалардан фойдаланиш, 
бошқача айтганда, ишга глобал тафаккур 
асосида ёндашиш талаб этилади.   

Сўнгсўз ўрнида айтиш мумкинки, дав-
латимиз раҳбари томонидан илгари су-
рилган таклиф ва ташаббуслар Ер юзи-
даги барча давлатлар ва халқларнинг 
эртасига, келажагига дахлдорлиги билан 
ажралиб туради. 

Бошланиши 1-бетда

ЖАМИЯТ
Шу йил бошида  ЮНЕСКО томонидан “Лазги” рақси жаҳон номоддий мерослари рўйхатига 

киритилганди. Буям халқимизнинг дунё тамаддунида  илму фан қаторида санъат соҳасида 
ҳам ўзининг муносиб ўрнига эгалигининг далолати, албатта. 



Аввало, аҳоли энг кўп тўқнаш келаётган соҳаларни рақамлаштириш, одамларнинг оғирини 
енгил қилишга устуворлик қаратиш лозимлигига алоҳида эътибор бериляпти. Шу мақсадда 

соғлиқни сақлаш, кадастр, ижтимоий ҳимоя, қишлоқ хўжалиги, таълим йўналишларини 
рақамлаштириш бўйича амалга ошириладиган лойиҳалар белгилаб олинди.4 ИСЛОҲОТ

2020 йил 30 сентябрь, 187-сон

РАҚАМЛИ ИҚТИСОДИЁТ УЧУН БЕВОСИТА ЗАРУР 
АХБОРОТ ТЕХНОЛОГИЯЛАРИНИ (IT) ҚЎЛЛАШ, 
ДАСТУРЛАШ КЎНИКМАЛАРИНИ ШАКЛЛАНТИРИШГА 
АЛОҲИДА ЭЪТИБОР ТАЛАБ ЭТИЛАДИ. БУ БОРАДА 
РЕСПУБЛИКАМИЗДА КЕНГ АҲОЛИ ҚАТЛАМИНИ 
МАСОФАВИЙ МАХСУС ОНЛАЙН-ПОРТАЛ ОРҚАЛИ IT 
ЙЎНАЛИШЛАР БЎЙИЧА ТАЙЁРЛАШГА ЙЎНАЛТИРИЛГАН 
ЙИРИК ЛОЙИҲА — “БИР МИЛЛИОН ЎЗБЕК 
ДАСТУРЧИ”НИНГ ЎРНИ БЕҚИЁС ЭКАНИНИ ЭЪТИРОФ 
ЭТИШ ЖОИЗ.

Шу боис, мамлакатимизда рақамли 
иқтисодиётни ривожлантириш бугунги 
куннинг ва яқин истиқболнинг энг муҳим 
вазифасига айланган. Президентимиз-
нинг 2020 йил 28 апрелдаги “Рақамли 
иқтисодиёт ва электрон ҳукуматни кенг 
жорий этиш чора-тадбирлари тўғриси-
да”ги қарорида 2023 йилга бориб рақам-
ли иқтисодиётнинг мамлакат ялпи ички 
маҳсулотидаги улушини 2 баравар, 
ушбу соҳадаги хизматлар ҳажмини 3 
баравар ошириш, улар экспортини 100 
миллион АҚШ долларига етказиш вази-
фаси  қў йилган. 

Президентимиз раислигида 22 сен-
тябрь куни тармоқ ва ҳудудларда рақам-
ли иқтисодиёт ҳамда электрон ҳукумат-
ни жорий қилиш масалалари бўйича 
ўтказилган видеоселектор йиғилишида 
ҳар бир тармоқ ва ҳудуд раҳбарига жо-
рий йил якуни бўйича рақамли иқтисо-
диёт соҳасида кескин ўзгаришга эри-
шиш юзасидан кўрсатмалар  берилди.

Олий Мажлис Қонунчилик палатаси 
депутати, иқтисод фанлари доктори, 
профессор Нодир ЖУМАЕВ билан суҳ-
батда асосий эътибор мамлакатимиз 
тараққиётининг бугунги куни ва истиқ-
болида рақамли иқтисодиётнинг риво-
жланиши ва инновацион технологиялар 
қамров даражасининг ошиши нечоғли 
муҳим ўрин тутиши, бу янгиланишлар 
одамлар ҳаётига қандай ижобий таъсир 
кўрсатиши масалаларига қаратилди.

— Президентимиз таклифи би-
лан 2020 йилнинг Илм-маърифат ва 
рақамли иқтисодиётни ривожланти-
риш йили деб номланиши нуфузли 
сиё сатчи ва тадқиқотчилар томо-
нидан Ўзбекистон тарихидаги янги 
инқилобий давр бошланиши, деб 
баҳоланган бўлса, мустақиллигимиз-
нинг 29 йиллигига бағишланган тан-
танадаги нутқида янги уйғониш дав-
ри — Учинчи Ренессансга пойдевор 
қўйилаётгани ҳақидаги ғоялар истиқ-
болимизнинг улуғворлигини намоён 
этади. Ана шундай юксак эътиро-
флардан келиб чиққанда, мамлака-
тимизда жорий йилда амалга оши-
рилаётган ишлар қайси жиҳатлари 
билан алоҳида аҳамият касб этади?

— Президентимизнинг Олий Маж-
лисга Мурожаатномасини нафақат 2020 
йил учун қўлланма ва йўлланма, балки 
Ўзбекистоннинг яқин ўрта муддатдаги 
тараққиёт йўлини белгилаб берувчи да-
стур сифатида фундаментал аҳамиятга 
эга бўлган тарихий ҳужжат сифатида 
баҳолаш мумкин. 

Илмсиз, маърифатсиз жамият ва 
мамлакат тараққиётини тасаввур қи-
лиш мушкулдир. Юсуф Хос Ҳожиб “Би-
лимсиз киши мевасиз дарахтдир, мева-
сиз дарахтни оч киши нима қилсин?!” 
деб, илм-маърифатнинг ўрни нақадар 
долзарб ва муҳимлигини кўрсатиб ўт-
ган. Давлатимиз раҳбари томонидан 

Тараққиёт мезонлари

илм-маърифатга алоҳида урғу берили-
ши ва бу орқали рақамли иқтисодиётни 
ривожлантириш масалалари кун тар-
тибига қўйилиши Ўзбекистон танлаган 
йўл фақат бир манзилга олиб бориши-
ни, яъни иқтисодий-ижтимоий, сиёсий 
жиҳатдан кучли, бозор иқтисодиёти қо-
нунлари тўлиқ амал қиладиган жамият 
қуришнинг янги босқичига ўтганимизни 
яққол ифода этади.

Шу билан бирга, рақамли иқтисо-
диётни ривожлантириш бўйича аниқ 
миқдор кўрсаткичлари ҳам белгилан-
ган бўлиб, даврий жиҳатдан 2020-2023 
йилларни қамраб олади. Хусусан, 2020-
2021 йилларда барча соғлиқни сақлаш 
муассасалари, мактаблар ва мактаб-
гача таълим ташкилотларини, шунин-
гдек, қишлоқлар ва маҳаллаларни юқо-
ри тезликдаги интернетга улаш ҳамда 
алоқа хизматлари сифатини ошириш, 
рақамли инфратузилмани тўлиқ мо-
дернизация қилиш ва замонавий теле-
коммуникация хизматларидан барча 
ҳудудларда фойдаланиш имкониятини 
таъминлаш, 2022 йилга қадар электрон 
давлат хизматлари улушини 60 фоизга 
етказиш ҳамда 2023 йилга келиб рақам-
ли иқтисодиётнинг мамлакат ялпи ички 
маҳсулотидаги улушини 2 баравар 
кўпайтириш кўзда тутилади.

Бу йўналишдаги амалий ишлар ўз 
меваларини бера бошлади. Хусусан, 
Speedtest Global Index 2020 йил июнь 
ойи натижаларига кўра янги маълумот-
ларни эълон қилди ва интернет тезлиги 
бўйича рейтингда Ўзбекистон ҳозирги 
кунда 94-поғонани эгаллаб турибди, 
бир йил ичида 36 поғонага кўтарилиш 
кузатилди. Умуман, охирги йилда Ўз-
бекистонда симли интернет тезлиги 2,5 
баробар ўсди.

Рақамли иқтисодиётни ривожланти-
риш пировардида коррупцияга барҳам 
бериш имконини яратар экан, барча 
жабҳаларда бўлгани каби мамлакати-

миз таълим тизимида ҳам сезиларли 
ижобий ўзгаришлар бўлиши муқаррар. 
Иқтидорларни танлаш ва тарбиялаш, 
уларни касбга, илм-фанга тўғри йўнал-
тириш мамлакатимизда инсон капита-
лини ривож лантиришга хизмат қилади. 
Бу эса буюк аждодларимизга муносиб 
ворисларни тарбиялаш, бу улуғ замин-
да такрор ва такрор мутафаккирлар, 
забардаст олимлар етишиб чиқишига 
сабаб бўлади. Президентимиз таъбири 
билан айтганда: “Уйғониш даври бари-
бир бўлади, ўшанда янги Улуғбеклар 
дунёга ке лади”.

— Президентимиз 22 сентябрь 
куни ўтказилган видеоселектор 
йиғилишида рақамли иқтисодиётсиз 
мамлакат иқтисодиётининг келажаги 
йўқлигини таъкидлаб, “Тармоқ ва ҳу-
дуд раҳбарлари рақамлаштиришсиз 
натижа, ривожланиш бўлмаслигини 
тушуниб етиши шарт. Барча даража-
даги раҳбарлар буни ўзига кундалик 
вазифа сифатида белгилаб, рақам-
лаштириш соҳасини алифбосидан 

бошлаб чуқур ўрганиши керак”, 
деди. Бу каби вазифаларнинг амалга 
оширилиши жамият, оддий одамлар 
ҳаётига қандай янгиланишлар олиб 
киради? 

— Давлатимиз раҳбарининг кела-
жакдаги юксак марраларга эришиш 
рақамли иқтисодиётни ривожланти-
риш ортидан юз беришини теран ан-
глаб, рақамли иқтисодиётсиз мамлакат 
иқтисодиётининг келажаги йўқ эканини 
таъкидлаши, хусусан, ҳокимлар фаоли-
ятига баҳо беришнинг янги мезони си-
фатида рақамлаштириш қай даражада 
йўлга қўйилганини белгилаб бериши 
бежиз эмас.

Яна бир муҳим жиҳати, аввало, аҳо-
ли энг кўп тўқнаш келаётган соҳаларни 
рақамлаштириш, одамларнинг оғирини 
енгил қилишга устуворлик қаратиш ло-
зимлигига алоҳида эътибор бериляпти. 
Шу мақсадда соғлиқни сақлаш, кадастр, 
ижтимоий ҳимоя, қишлоқ хўжалиги, 
таълим йўналишларини рақамлашти-
риш бўйича амалга ошириладиган 
лойиҳалар белгилаб олинди. Хусусан, 
“электрон поликлиника”, “электрон кун-
далик”, “электрон дарслик”, “ўқитувчи-
ларни баҳолаш” тизимларини барча 
ҳудудларда жорий этиш ана шулар 
жумласига киради.

Халқимиз кундалик ҳаётида ижобий 
ўзгаришларни сезар экан, авваламбор, 
мамлакатимизда амалга оширилаётган 
ислоҳотларга ишончи ва рағбати орта-
ди. Бунинг натижасида жамоатчилик 
назоратини кучайтиришда фаоллик 
кузатилади, юрт равнақи йўлида дахл-
дорлик ҳисси ортади, фаол фуқаролик 
позицияси мус таҳкамланади.

Албатта, рақамли иқтисодиёт жа-
миятда муайян ўзгаришларни юзага 
келтиради, хусусан, унинг меҳнат ша-
роитларига таъсири сезиларли бўлади. 
Рақамли трансформация шароитида 
автоматлаштириш жараёнларининг ку-

чайиши, сунъий интеллект, улкан маъ-
лумотлар билан ишлайдиган аналитик 
тизимлар, роботлардан фойдаланиш 
кўламининг ортиши меҳнат ресурслари 
учун ўринбосар бўлиб хизмат қилади. 
Натижада бизнес юритиш шароитлари 
такомиллашиб ва самарадорлик сези-
ларли даражада ортади.

— Тождор вирус пандемияси ша-
роитида яшаётганимиздан келиб 
чиққанда, рақамли технологиялар 
борасида янги босқичга қадам қўй-
ганимиз қайси жабҳаларда жуда қўл 
келяпти?

— Ўзбекистонда рақамли трансфор-
мация босқичига қадам қўйилганининг 
дастлабки ижобий жиҳати COVID-19 
пандемияси шароитида яққол сезилди, 
десак муболаға бўлмайди. Биринчи 
нав батда, COVID-19 пандемияси те-
лекоммуникация инфратузилмасининг 
мамлакат иқтисодиётидаги улкан аҳа-
миятини яна бир бор кўрсатиб қўйди. 
Айнан ушбу соҳадаги ислоҳотлар иқти-
содиётнинг бошқа соҳаларидаги рақам-

лаштиришни жадаллаштириши, фуқа-
роларга таълим олиш, телетиббиёт ва, 
энг муҳими, иш билан таъминланиш 
имкониятини бериши намоён бўлди. 
Масалан, телекоммуникация инфрату-
зилмаси туфайли инсонларнинг уйдан 
ёки масофадан ишлаши трендга айлан-
ди.

Пандемия шароитида Ягона интер-
актив давлат хизматлари портали янги 
хизматлар билан бойитилди, давлат 
хизматларининг “ягона дарча” тамойи-
ли асосида кўрсатилиши ва унинг тур-
ларини мунтазам кўпайтириб бориши 
инсонларнинг оғирини енгил қилиш, 
турли оворагарчиликларга барҳам бе-
ришда муҳим аҳамият касб этди.

Хусусий сектор ҳам пандемия ша-
роитларига мослашишда рақамли 
иқтисодиёт имкониятларига таянди, 
электрон тижорат ривожланди ва ин-
сонларнинг интернетда савдо қилиш 
кўникмалари ортди.

Бу тенденциялар ҳам шундан дало-
лат берадики, пандемиядан кейин иқти-
содиёт ва жамият ҳаёти тубдан ўзгара-
ди, асло эски ҳолича бўлмайди.

— “Интеллектуал ҳукумат”, “Элек-
трон ҳукумат”, “Ақлли қишлоқ хўжа-
лиги”, “Хавфсиз шаҳар” каби дас-
турларнинг аҳамиятли жиҳатларига 
қандай баҳо берасиз ва уларни та-
комиллаштириш бўйича яна қандай 
имкониятларни ишга солиш зарур 
 бўлади?

— Ҳаётимизга рақамлаштириш-
ни тезроқ кириб келишини хоҳласак, 
рақамлаштириш таъсирида турмуши-
мизда турли қулайликлар пайдо бўлсин 
десак, рақамлаштириш татбиғига, ал-
батта, тизимли ёндашув лозим. Қаранг, 

салкам ўн йилдан буён электрон ҳуку-
мат тизимини ривожлантиришга инти-
либ келамиз. Натижалар эса фақатгина 
сўнгги уч йилда кўзга ташлана бошла-
ди. Менимча, халқимиз “электрон ҳу-
кумат” билан жараённинг афзалликла-
рини энди ҳис қила бошлади. Кўриниб 
бормоқдаки, рақамли технологиялар 
кундалик ҳаётимизга фаол жорий қи-
линмоқда, энг муҳими, давлат хизмат-
ларини аҳолига таклиф қилиш орқали 
халқ билан интерфаол мулоқот тезлаш-
моқда. Бу эса “интеллектуал ҳукумат” 
тамойиллари асосида аҳоли ва тадбир-
корлик субъектларига электрон давлат 
хизматлари кўрсатиш тизимини янада 
кенгайтириш нақадар тўғри йўл эканини 
ҳам кўрсатади. 

Табиийки, мазкур ҳолатларни ижо-
бий баҳолаш, эътироф этиш мумкин. 
Чунки давлатимиз томонидан амалга 
оширилаётган рақамлаштиришга оид 
дастурлар халқимиз, қолаверса, тад-

биркорларимиз хоҳиш-истакларини 
тўғри англашимиз имконини беради. 
Ушбу дас турларни янада кенгайтири-
шимиз, такомиллаштиришимиз лозим. 
Бироқ айрим муаммолар борки, улар-
ни қисқа фурсатда ҳал қилиш талаб 
этилади. Биринчидан, рақамлаштириш 
бу “маълумотлар омбори”дир, маълу-
мотлар жуда катта ҳажмдан иборат. 
Иккинчидан, бизда улкан маълумотлар 
оқимини бошқариш, сақлаш ва қайта 
ишлаш турли платформаларни кенгай-
тириш муҳим. Учинчидан эса мазкур 
дастурлар ижросини таъминлаш меха-
низмлари ва молиялаштириш манба-
лари кўрсатилган бўлса-да, мониторинг 
жараёнида жамоатчилик назоратини 
кучайтириш давр талабидир.

Шунингдек, “ақлли қишлоқ хўжали-
ги”ни жорий этиш орқали деҳқончилик 
маҳсулотлари экспортини кенгайтириш, 
соҳадаги меҳнат унумдорлигини оши-
риш, “ақлли иссиқхоналар”ни кўпай-
тириш, қиш лоқ хўжалигига оид ахбо-
рот-таҳлилий базани шакллантириш 
муҳим аҳамият касб этади.

— Энди рақамли иқтисодиёт дав-
рида монетар сиёсат борасида ўз ва-
лютаси (криптовалюта, биткоин), пул 
сақлайдиган кармони (блокчейн), ҳи-

соблаш усуллари (майнинг) каби ата-
маларнинг ҳаётимизга кириб келиши 
нечоғли муҳим, деб ўйлайсиз? 

— Албатта, кишилик жамияти ривож-
ланишида пулнинг аҳамияти катта ва, 
айтиш мумкинки, пул инсониятнинг энг 
яхши кашфиётларидан биридир. Айни 
пайтда Марказий банкнинг тўлиқ назора-
тида бўлган қонуний тўлов воситаси ҳи-
собланган фиат пуллар ўрнини рақамли 
валюталар, хусусан, криптовалюталар 
эгаллаши борасида башоратлар пайдо 
бўлмоқда. Нақд валютасиз жамият қу-
риш йўлида мамлакатлар ўртасида ўзи-
га хос мусобақалашиш авж олган. Бу, 
бир томондан, тезкор, сарф-харажатла-
ри паст трансакцияларни амалга оши-
риш имконини берса, бошқа томондан, 
анонимлик ва тахаллус ортига бекинган 
томонларни аниқлашнинг мураккаблиги 
ҳисобига ноқонуний фаолиятни моли-
ялаштиришда иштирок этиш хавфини 

кучайтирмоқда.
Криптовалюталарнинг яратилиши 

— майнинг жараёни улкан ҳажмда-
ги электр энергиясини талаб этади ва 
бу жараённинг энергия сиғими борган 
сари ортиб боради. Бошқача айтганда, 
биткоинни “қазиб олиш” олтинни қазиб 
олишдан ҳам қимматга тушиши мумкин.

Бошқа томондан, саноат 4.0 инқило-
бига тайёргарлик ривожланган давлат-
лар ўртасида юқори тус олган ва бу янги 
даврда анъанавий пул ҳамда тўлов ти-
зимлари самара бермай қўяди. Бунинг 
натижасида молиявий воситачиларсиз, 
тезкор, ишончли, шаффоф тўловларни 
кафолатлайдиган блокчейнга асослан-
ган мутлақо янги тўлов тизимига эҳтиёж 
ортади.

Шундай экан, монетар органлар ҳам 
мустақил пул-кредит сиёсатини сақлаб 
қолиш мақсадида ўзининг миллий 
рақамли валютасини жорий этиш бора-
сида аниқ стратегияга эга бўлиши талаб 

Бутун дунёда рақамли 
технологиялар барча 
соҳаларга ва одамлар 
ҳаётига жадал кириб 
боряпти. Уни жорий 
этишга ўз вақтида 
киришган давлатлар 
ривожланиб, аксинча, 
эскича иш тутаётганлари 
тараққиётдан орқада 
қоляпти. Ривожланган 
мамлакатлар рақамли 
иқтисодиёт ёрдамида 
яратиладиган қўшилган 
қийматнинг сезиларли 
даражада катта қисмига 
даъвогар бўлгани 
ҳолда суст тараққий 
этган давлатларнинг бу 
жараёнда ўз улушига эга 
бўлиши тобора имконсиз 
бўлиб бораверади. 

РА+АМЛИ И+ТИСОДИЁТСИЗ МАМЛАКАТ 
И+ТИСОДИЁТИНИНГ КЕЛАЖАГИ ЙЎ+

этилади.
— “Рақамли Ўзбекистон — 2030” 

дастурида кўзда тутилган масала-
ларни амалиётга татбиқ қилиш учун 
қандай асослар мавжуд? 

— Дарҳақиқат, иқтисодиётнинг бар-
ча соҳаларини рақамли технологиялар 
асосида янгилашни назарда тутадиган 
“Рақамли Ўзбекистон — 2030” дастури-
ни ишлаб чиқиш ва ҳаётга татбиқ этиш 
бугунги кундаги энг долзаб масалалар-
дан бири бўлиб турибди. Фикримизча, 
мазкур дастурни амалиётга татбиқ этиш 
учун республикамизда етарлича асо-
слар мавжуд ва уларни қуйидагича гу-
руҳлаш мумкин:

— рақамли иқтисодиёт экотизимини 
шакллантириш ва унинг ҳуқуқий асо-
сларини яратиш борасидаги тизимли 
ишларнинг йўлга қўйилгани;

— рақамли иқтисодиётнинг кадрлар 
таъминоти (таълимни ривожлантириш-
га берилаётган юксак эътибор ва аҳоли 
саводхонлигининг юқорилиги рақамли 
иқтисодиётни алифбосидан тортиб ўр-
ганиш, рақамли билим ва кўникмаларни 
шакллантириш имконини беради);

— пандемия инқирози бўлишига қа-
рамай, хизматларини рақамлаштириш 
суръатлари юқорлиги; 

— иқтисодиётнинг реал сектори тар-
моқларида замонавий ахборот-комму-
никация технологияларини кенг жорий 
қилиш, ахборот технологиялари ва 
телекоммуникацияларини ривожлан-
тириш бўйича устувор лойиҳаларнинг 
белгилангани ва самарали амалга оши-
рилаётгани.

Ишонч билан айтиш мумкинки, агар 
рақамли иқтисодиёт борасида мўлжал-

ланган вазифалар амалга оширилса, 
барча соҳаларда улкан амалий натижа-
лар яққол кўринади ва аҳоли фаровон-
лиги сезиларли даражада юксалади.

— Рақамли иқтисодиётга ҳар 
жиҳатдан тайёр авлодни тарбиялаш 
учун қайси фанларни ўқитишга эъти-
борни кучайтириш зарур бўлади?

— Президентимизнинг Олий Маж-
лисга Мурожаатномасида “жорий йилда 
математика, кимё-биология, геология 
каби йўналишларда фундаментал ва 
амалий тадқиқотлар фаоллаштирилиб, 
олимларга барча шарт-шароит яратиб 
берилади”, дейилган. Айниқса, рақамли 
иқтисодиётни ривожлантиришда мате-
матиканинг роли муҳим эканини таъкид-
лаш жоиздир. Шу ўринда немис классик 
файласуфи Иммануэл Кантнинг “Фан 
таркибида математика қанча бўлса, 
шунча ҳақиқат бор”, деган образли фи-
крини рақамли иқтисодиётга нисбатан 
ҳам айтса бўлади, деб ўйлайман. Агар 
математик моделлаштириш ва инфор-
матикадан ўринли фойдаланилса, жуда 
мураккаб жараёнларнинг ҳам матема-
тик моделини яратиш мумкин. Матема-
тик моделлар эса тадқиқот учун қулай, 
ишончли ва тежамлидир. Математик 
методлар асосида қатор иқтисодий мо-
деллар яратилган. Иқтисодиёт бўйича 
Нобель мукофотига эга бўлган тадқиқот-
чиларнинг деярли барчаси математик 
моделлаштириш методларидан фойда-
ланиб, ютуққа эга бўлгани сир эмас. Бу 
олимлар қаторига Д.Хикс, Р.Солоу, В.Ле-
онтьев, П.Самуэльсон, Л.Кантанович ва 
бошқаларни келтириш мумкин.

Ўзбекистонда математика фанининг 
нуфузи жаҳон талаби даражасида эка-
ни қувонарли ҳолдир. Айниқса, акаде-
мик Шавкат Аюпов раҳбарлик қилаётган 
илмий-текшириш институтида амалга 
оширилаётган тадқиқотлар таҳсинга 
лойиқ. Фақат бу тадқиқотларни амали-
ёт билан боғлаш, фаннинг ютуқларидан 
амалий фойдаланиш каби муҳим маса-
лалар ўз ечимини кутмоқда. 

Бундан ташқари, рақамли иқтисоди-
ёт учун бевосита зарур ахборот техно-
логияларини (IT) қўллаш, дастурлаш 
кўникмаларини шакллантиришга алоҳи-
да эътибор талаб этилади. Бу борада 
республикамизда кенг аҳоли қатлами-
ни масофавий махсус онлайн-портал 
орқали IT йўналишлар бўйича тайёр-
лашга йўналтирилган йирик лойиҳа — 
“Бир миллион ўзбек дастурчи”нинг ўрни 
беқиёс эканини эътироф этиш жоиз. Бу 
эса, ўз навбатида, рақамли иқтисодиёт 
шароитида глобал меҳнат бозорида энг 
долзарб йўналишларда муносиб ўрин 
эгаллаш имконини беради.

 “Янги Ўзбекистон” мухбири 
Абдурауф ҚОРЖОВОВ 

Мингбулоқлик ўқитувчи, “Ўзбе-
кистонда хизмат кўрсатган ёшлар 
мураббийси”, “Дўстлик” ордени 
соҳибаси Раҳима Жўраева вило-
ятдаги газеталар билан мунтазам 
ҳамкорлик қилиб туради. Матбуот 
ва оммавий ахборот воситалари 
куни арафасида қўнғироқ қилиб, 
мени байрам билан табриклади. 
Гап орасида ўғиллари жўнатган 
пулдан маҳаллага ёрдам кўрсат-
ганини айтиб қолди.

Опанинг икки ўғли хорижда —
бири Германиядаги, иккинчиси 
Япониядаги йирик компаниялар-
да фаолият юритади. Улар онаси-
га пул жўнатган экан, шунинг 1000 
АҚШ долларини кўчаларни обо-
донлаштиришга ўғилларимнинг 
ёрдами, дея маҳалла фуқаролар 
йиғини раисига берибди. 

Бу воқеадан хабар топгач, 
Раҳима Жўраева яшайдиган 
Минг булоқ туманининг “Мулко-
бод” маҳалла фуқаролар йиғини 
раиси Ҳасанбой Мамадалиевга 
қўнғироқ қилдик.

— Маҳалламиз тумандаги энг 
йирик ўзини ўзи бошқариш органи 
ҳисобланади, — дейди Ҳ.Мамада-
лиев. — 5829 аҳоли яшайди. Шун-
дан 63  та оила “темир дафтар”-
га киритилган. Наврўз байрами 
арафасида муаллиманинг ўғил-

— Ўқитувчилик, устозлик ҳам шарафли, 
ҳам машаққатли касб. Чунки ушбу соҳа эга-
лари юртимизга етук ва малакали кадрларни 
тайёрлаб беради. Шу боис, касбимиз нуфу-
зини оширишга қаратилган ишларни жуда 
катта мамнуният билан қарши оляпмиз. Эъ-
тиборга яраша ишлаш, етук кадрларни тай-
ёрлаш йўлида астойдил меҳнат қиляпмиз.

Бу йил байрам арафасида биз, устоз-му-
раббийларга катта туҳфа бўлгулик янгилик 
эшитдик. Мактабимизни битирган 48 нафар 
ўқувчининг барчаси мамлакатимизнинг 
турли олий таълим муассасаларига тала-
баликка тавсия қилинди. Улар ўқишга кир-
ган олий таълим муассасалари қаторидан 
Жаҳон иқтисодиёти ва дипломатия универ-
ситети, Тошкентдаги Инҳа университети, 
Ўзбекистон Миллий университети, Ўзбекис-
тон давлат жаҳон тиллари университети, 
Тошкент давлат иқтисодиёт университети, 
Ўзбекистон Республикаси Қуролли Кучла-
ри академияси сингари нуфузли таълим 
масканлари ўрин олган. Битирувчилари-
мизнинг 30 фоиздан зиёди давлат гранти 
асосида талабалар сафига қабул қилинди. 
Бу натижа — педагогик жамоамиз учун учун 
катта шараф ва фахр. Унинг замирида, 
аввало, юртимизда таълим соҳасига қара-
тилган юксак эътибор ва ғамхўрлик, сўнг 
ҳамкасбларимизнинг фидокорона меҳнати, 
машаққатли изланишлари мужассамлигини 
таъкидлаш даркор.

— Олий ўқув юртларига кириш 
имтиҳонлари натижасини абитури-
ент ўқувчиларимизга нисбатан кўпроқ 
ҳаяжонланиб кутдик. Тумандаги Тош-
қўрғон қишлоғида жойлашган ва 1996 
йилда ташкил топган мактабимизда 
Чустнинг турли ҳудудларидан иқтидор-
ли ўғил-қизлар таълим-тарбия олади. 
Математика-физика фанларига ихти-
сослаштирилган бўлгани ва сабоқлар 
чуқурлаштирилиб ўқитилгани учун яхши 
натижалар бўлишига умидимиз бор эди. 
Лекин битирувчиларимизнинг барчаси 
ўқишга киргани бизни ғоят хурсанд қилиб, 
касб байрамимизга ажойиб совға бўлди.

2019-2020 ўқув йилида мазкур илм 
масканини битирган 18 нафар ўқувчи-
нинг ҳаммаси, яъни 100 фоизи талаба-
лар сафига қабул қилинди. Уларнинг 
бири Кипрдаги университетга кирди. 
Қолганлари Тошкент, Самарқанд, Фарғо-
на ва Наманганда техника йўналиши 
бўйича факультетларда таҳсил олиша-

Давлатимиз раҳбари ўтган йили мам-
лакатимиз ўқитувчи ва мураббийларига 
йўллаган байрам табригида: “Бизнинг 
барча саъй-ҳаракатларимиз “Ўзбекис-
тонда энг обрўли инсон муаллим бўли-
ши керак” деган ғояни амалга оширишга 
қаратилмоқда. Бунинг учун давлат ва 
жамият томонидан қанча маблағ, ресурс 
ва имкониятлар зарур бўлса, барчасини 
сафарбар этамиз”, деган эди. Бугун қа-
дамба-қадам мазкур сўзлар ўз тасдиғини 
топмоқда. Астойдил меҳнат қилаётган, ўз 
устида ишлаётган педагоглар қўшимча 
рағбатлантирилмоқда, ҳукуматимиз то-
монидан эътироф этилмоқда. Биз бугун 
ўз меҳнати билан эътибор топаётган ана 
шундай устозлардан бирининг фаолияти-
га тўхталдик.

ТАЪЛИМ МАЖБУРЛАБ 
БЕРИЛМАЙДИ

Гулнора Мамаюсупова 1978 йили 
1-синф га қадам қўйди. Синф раҳбари 
Ирина Робертовна шовқинни унча хуш-
ламайдиган, босиқ табиатли, сўзга чечан 
аёл эди. Унинг бошқа ўқитувчилардан 
фарқи шунда эдики, ҳеч қачон ўқувчи-
ларни ўқишга мажбур қилмасди. Сокин 
овозда дарс бошларкан, бутун синф сув 
қуйгандек жимиб қолар, болалар сеҳрлаб 
қўйилгандек ўқитувчидан кўзларини ол-
масди. Ўқитувчи ўқувчиларни дарсга қи-
зиқтира олган, уларнинг қалбида ўқишга 
меҳр уйғотган. Шунданми, ўша болалар 
ҳануз биринчи ўқитувчисидан маслаҳат-
лар олади, ўқитувчисига нисбатан фахр 
туйғусини туядилар.

Гулнора умумтаълим мактабида ҳам, 
мусиқа мактабида ҳам “аъло”га ўқиди. 
Ўзини зўриқтирмай, мажбурламай дарс-
ларни вақтида рисоладагидек ўзлаш-
тирди.

Унда касб танлаш орзуси бўлмаган. 
Худди ўқитувчи бўлиши керакдай қарши-
сидаги йўлдан борди. Уни саодатга элтар 
йўл ҳам аслида шу эди.

У 1988 йилда ўйлаб ҳам ўтирмай 
Тошкент педагогика техникумига ҳужжат 
топширди. Олий таълимни эса Низомий 
номидаги Тошкент давлат педагогика 
университетида олди. Бугун барчага бир-
дай севимли устоз, мана, 26 йилдирки, 
ҳаётининг асосий қисмини мактаб билан 

Энг муҳими, ўқитувчи чинакам ватанпарвар инсон бўлиши зарур. Қалбида ўз касбига, Ватанига 
меҳр ва садоқат кучли бўлган ўқитувчигина ҳақиқий ватанпарвар шахсни тарбиялай олади.

Шавкат МИРЗИЁЕВ

“Онлайн мактаб” фаолиятимда ўзига хос 
бурилиш ясади”

Икки мактабнинг ҳам юз фоиз ўқувчиси талаба бўлди

Устозлар 
олдида ҳамиша 
таъзимдаман

Олий тоифали математика фани 
ўқитувчисиман. Қарийб 50 йил мобайнида 
мактабда ўқитувчилик қилдим. Математика 
фанига қизиқадиган қобилиятли 
ўқувчиларни саралаб, тарбиялаб, уларни 
шу фан бўйича республика ва халқаро 
олимпиадаларга тайёрладим. 

Муҳаббат ШАРАПОВА,
 Қарши шаҳридаги 
2-ихтисослаштирилган 
умумий ўрта таълим мактаб-
интернатининг
 математика фани 
ўқитувчиси,
Ўзбекистон Қаҳрамони. 

лари 17 та оилага электр линия-
си торттириб беришганди. Кейин 
йўлларни ободонлаштириш учун 
ёрдам кўрсатди. Умуман, бу наму-
нали оиладан кам таъминланган 
маҳалладошларимиз тез-тез кў-
мак олиб туришади. Опанинг бир 
одатлари бор: ўнг қўлинг бергани-
ни, чап қўлинг ҳам билмасин, деб 
атрофга овоза қилишимизга изн 
бермайдилар. Лекин кўпчилик му-
аллима опадан жуда миннатдор. 
Шунақа саховатли, оқибатли ин-
сонлар кўпаяверсин.

Менинг устоз Раҳима Жўрае-
ванинг савобга дохил яхшиликла-
ри хусусида ёзишдан муродим 
битта: атрофдагиларнинг сабоқ 
чиқариши ва кўнгилга ёруғлик 
солувчи туйғуларга ҳамюртлари-
мизни ошно этиш.

Бу каби эзгу ишлар айнан 
кўринмас балодай келган корона-
вирус инфекциясини чекинтириш 
учун бугун халқимиз  бир тан, бир 
жон бўлиб курашаётган синовли 
кунларда кўнгилни тозартиради.

Носиржон  
ДЕҲҚОНОВ,
Ўзбекистон 
Журналистлари 
ижодий уюшмаси
Наманган вилояти 
бўлими раиси.      

боғлади. У амалиётга келган дастлабки 
кезларданоқ педагогликни муваффақият-
ли давом эттирди. Ҳар қандай вазиятда 
ҳам касбини севгани учун ўз устида мун-
тазам ишлашга, қунт билан ўрганишга 
одатланди. 

Бошланғич синфларда кўргазмали-
ликнинг аҳамияти катта. Шуни илғаган 
педагог ўқувчиларнинг ёшига, табиатига, 
қизиқишларига мос кичик-кичик кўргазма-
лар ярата бошлади. Кейинроқ ўқувчилар 
ўзлаштириши мураккаб бўлган мавзулар, 
жумладан, нутқ ўстириш ва мустақил 
фикр юритишга чорловчи мақсадли кўр-
газмалар яратишга бел боғлади. Мазкур 
ишлари орқали дарсда мусобақа ва ўйин 
жараёнини ташкил этишга, болаларнинг 
тасаввурини ошириш билан бирга уларга 
қизиқарли маълумотлар тақдим этишга 
интилди. Бу каби ижодий ишлари билан 
турли танловларда иштирок этди. Дарс-
лари туман ва шаҳар миқёсида, эндилик-
да эса республикада оммалашди.

26 йиллик тажрибанинг 16 йили пой-
тахтимиздаги 228-мактабда ўтмоқда. Ҳа-
ётнинг гоҳ ширин, гоҳ изтиробли лаҳзала-
рини яшамоқда.

ЎҚУВЧИ НЕГА 
“АДОЛАТ”НИ “МЕҲР”ДАН 
УСТУН ҚЎЯДИ?

— Ўқитувчи бўлиш жуда масъули-
ятли. Чунки биз кўп жиҳатдан бола ҳа-
ётини моделлаштирамиз, унинг кўзи-
даги учқунни пайқаймиз, келажакда ўз 
йўлини топиб олишига кўмаклашамиз, 

имкон яратамиз, — дейди Г. Мамаюсу-
пова. — Биз, биринчи галда, шакллана-
ётган бола руҳиятига масъулмиз. Аксар 
болалар ўқитувчининг бепарволиги ёки 
адолатсизлигининг қурбони бўлади. 
Илк ёшдаги болаларнинг кўпинча “адо-
лат”ни “меҳр”дан устун қўйиши бежизга 
эмас. Адолатсиз ва масъулиятсиз одам 
ўқитувчиликка яқин бормаслиги керак. 
Бордими, у жамиятнинг таназзулига 
сабаб бўлади. Ўқитувчи ўқувчинигина 
эмас, жамиятни тарбиялайди. Бугун кў-
зимизга термулиб ўтирган болаларнинг 
келажагини биз бунёд қиламиз. Ўқи-
тувчининг вазифаси бу ҳарф А, буниси 
Б деб ўқишни ўргатиш ёки икки карра 
икки тўрт бўлишини англатишдангина 
иборат эмас. Биз уларнинг ўзини ўзи 
тарбия лашга бўлган эҳтиёжи ва қоби-
лиятини ривож лантирамиз. Мен ҳар 
куни ўз устимда ишлашга вақт топаман. 
Бугуннинг болалари ақлли, сиз унга 
дарсда тушунтирмоқчи бўлган мавзу 
ёки бирор маълумотингизни у аллақа-
чон ўзлаштирган бўлиб чиқиши мумкин. 
Шунинг учун кундалик янгиликлардан 
бохабар бўлиб, ҳамкасбларим яратаёт-
ган методлар, уларнинг тажрибасидаги 
самарали жиҳатларни олишга интила-
ман. 

Г. Мамаюсупова ўқувчиларнинг ижо-
дий қобилиятини очишга, уларнинг синф-
даги фаоллигини оширишга, бирлашиб 
ишлашига имкон яратади. Ўқувчиларнинг 
зерикиб қолмаслиги, мавзуларни осон 
ўзлаштириши учун дарсда тақдимот, кўр-
газмалар, видеодарсларни қўллайди.

— Қирқ беш дақиқа ўқитувчи учун 
ҳам, ўқувчи учун ҳам бетакрор имкони-
ятдир. Бир соатлик дарсда сиз нимадир 
беришингиз, болалар эса олиши шарт. 
Дарсимда эснаб ёки бошқа машғулот-
га чалғиб ўтирган ўқувчиларни кўриш 
мен учун жазодир. Маҳоратли ўқитувчи 
ўқувчиларнинг диққатини торта олади 
ва уларнинг зерикишига имкон қолдир-
майди. Бугун замонавий технологиялар 
ривожланган, қўшимча манбалар излаш 
муаммо эмас. Турли методлар, дам олиш 
дақиқаларини қандай ташкил этишда биз 
иккиланиб қолмаймиз. Қўлимизда дарс-
ликларга илова қилинган методик қўллан-
малар бор. Хоҳиш бўлса, дарсни ўқувчи-
лар хотирасига муҳрлай олиш мумкин.

Гулнора Мамаюсупова айни пайтда те-
левидение орқали намойиш этилаётган 
онлайн дарсларда 4-синф ўқувчиларига 
дарс ўтмоқда. 

— Фаолиятимда “онлайн мактаб” ўзи-
га хос бурилиш ясади. Бу лойиҳа МДҲ 
давлатлари орасидаги биринчи тажриба 
бўлди. Давлатимиз раҳбари пандемия-
нинг илк кунлариданоқ миллат болала-
рининг таълимида бўшлиқ пайдо бўлмас-
лиги учун қайғурдилар. Лойиҳа атрофида 
кўп лаб инсонлар бирлашди: халқ таъ-
лими тизими масъуллари, тажрибали 
педагоглар, телевидение ходимлари, 
ота- оналар... Бугун халқаро ташкилот-
лар ҳам меҳнатимизни эътироф этмоқда, 
қўллаб-қувватламоқда. Ҳам муаллиф, 
ҳам муҳаррир, ҳам суҳандон, кези келса 
монтажчи сифатида ишлаяпмиз. Пан-
демия бизга кўп нарса ўргатди: борида 
қадрлашни, вақтида хулоса чиқаришни, 
вақтни тўғри тасарруф қилишни... яна кўп 
нарсаларни.

ЭЪТИБОР, ЭЪТИРОФ, 
ЭЪЗОЗ 

Ўзини қадрлай олган инсон оилада 
ҳам, жамиятда ҳам қадрланади, обрў қо-
зонади. Алоҳида таъкидлаш жоизки, Гул-
нора Мамаюсупова икки қизни тарбиялаб, 
камолга етказди. Улар ҳам она изидан бо-
риб, таълим соҳасини танлашди. Тўнғич 
фарзанди бошланғич синф ўқитувчиси, 
кичиги жисмоний тарбия мураббийи, 
 таэквандо бўйича Ўзбекистон чемпиони.

Г. Мамаюсупова танлаган касбидан 
обрў-эътибор топди. “Халқ таълими 
 аълочиси”, “Халқ таълими фидойиси” кўк-
рак нишонларига муносиб кўрилган му-
аллима Президентимиз фармонига кўра, 
Ўзбекис тон Республикаси мустақиллиги-
нинг йигирма тўққиз йиллиги муносабати 
билан “Соғлом турмуш” медали билан 
тақдирланди.

Халқимизда “Юк кўтарган юзага чиқар”, 
деган нақл бор. Пандемия шароитида 
ўқувчиларини қўмсаётган, мезон ҳавоси 
ёйилган хона болалар шовқини, қувон-
чи билан тўлишини истаётган Гулнора 
 Мамаюсуповани яна кўплаб эътирофлар 
кутаётганига ишонамиз.

Башорат ОТАЖОНОВА, 
журналист   

Давлатимиз раҳбари томонидан мак-
табимизга “Халқаро математика мактаби” 
мақоми берилганида зиммамизга улкан 
 масъулият юклангани, бизга жуда катта 
ишонч билдирилганини теран ҳис этгандик. 
Бу йил барча битирувчимизнинг талабалар 
сафидан жой олгани педагогик жамоамиз-
нинг юксак ишончни оқлаш йўлида мудом 
изланишда эканидан дарак беради.

Шунингдек, давлатимиз раҳбари ишон-
чини мамлакатимиз ва халқаро майдонда 
оқлаш масъулиятини ҳам олганмиз. Ушбу 
вазифани уддалаш жараёнининг бош-
ланғич палласида турибмиз. Яқин келажак-
да таълим муассасамизнинг нуфузини дунё 
миқёсида оширишга бел боғлаганмиз. Умид 
қиламизки, ўша ёруғ ва истиқболли кунлар 
ҳам яқин. Ўқувчиларимиз нуфузли халқа-
ро фан олимпиадаларида муваффақият-
ли қатнашиб, медаллар шодасини қўлга 
киритади. Ватанимиз байроғини баланд 
 кўтаради.

ди. Ўтган йили 13 нафар битирув-
чидан 9 нафари ОТМга кириб, 69 
фоиз кўрсаткич қайд этгандик.

Булар нафақат мактаб жамоа-
сидаги устоз-муаллимларнинг 
ютуғи, балки битирувчиларнинг 
илм-маърифат йўлидаги интилишла-
ри ҳамда ота-оналарнинг эътибори са-
мараси ҳамдир. 

29 нафар ўқитувчимизнинг 8 нафа-
ри Халқ таълими аълочиси, 1 нафари 
“Шуҳрат” медали соҳиби.

11 йиллик тизимга қайтилиши билан 
яхши бир анъанани йўлга қўйганмиз. 
Ўтган йилдан бошлаб инновацион гу-
руҳ тузганмиз. Давлат тест маркази 
талаблари ва стандартлари асосида 
ташкил этилган айни гуруҳ, асосан, би-
тирувчиларимиздан иборат. Улар олий 
тоифали устозлари томонидан тузил-
ган мураккаб тестларни бажарадилар, 
савол-жавобларни биргаликда таҳ-
лил қиламиз. Ўзларини худди давлат 
имтиҳонида ўтиргандай ҳис қилишлари 
учун шундай муҳит яратамиз. Ҳар ой 
якунида ўзлаштириш ва тайёргарлик 
ҳолати бўйича ота-оналарни чақириб, 
хабар бериб турдик.

Мана, 5 кундирки, билим даргоҳи-
мизда кўтаринки кайфият, юзимиз ёруғ, 
натижалар баланд. Ҳамма биз ва бити-
рувчиларимиз ҳақида гапиряпти. Ом-
мавий ахборот воситалари ва ижтимо-
ий тармоқ фаоллари жамоамиз ҳақида 
маълумотлар сўрашяпти, ёритишяпти. 
Ота-оналар ва битирувчиларимиз са-
мимий миннатдорлик билдириб, ин-
новацион гуруҳнинг ўз вақтида очил-
гани ва жуда маъқул лойиҳа эканини 
таъкид лашмоқда.

Ҳа, йигит-қизларимизнинг муваф-
фақияти бизга янада иштиёқ бағишлаб, 
келгусида ҳам жами битирувчиларимиз 
шундай натижаларга эришиши бораси-
да астойдил фаолият юритишимизга 
қанот бўлади.

Мамлакатимизда таълим соҳасидаги туб ўзгаришлар бугун 
ўз самарасини бермоқда. Бунга яқинда олий ўқув юртларига 
ўтказилган кириш синовларидаги натижалар ҳам яққол 
далил бўла олади. Пандемия туфайли мактабларимизда 
илк бор анъанавий эмас, онлайн дарслар ташкил этилди. 
Шунга қарамай, ўқувчиларимиз кириш имтиҳонларида 
яхши натижалар кўрсата олди. Бунда, айниқса, 
ихтисослаштирилган мактабларнинг алоҳида ўрни бор.

Темир РЎЗИЕВ,
Қоракўл туманидаги 
халқаро математика 
мактаби директори:

Фазлиддин ҚЎЧҚОРОВ,
Чуст туманидаги 
52-ихтисослаштирилган 
давлат умумий ўрта 
таълим мактаби 
директори, Халқ таълими 
аълочиси:

Турли нуфузли танлов, олимпиадаларда ғолиб бўлган 
билимдон ўқувчиларим айни пайтда мамлакатимиз ва хо-
рижнинг нуфузли олий ўқув юртларида таҳсил олмоқда, фа-
олият юритмоқда. Мен уларнинг ҳар бир ютуғидан қувониб, 
фахрланиб яшайман. Ҳақиқий ўқитувчининг бахти шогирд-
ларининг камоли, ютуқлари ва мавқеи ошиб бораётганини 
кўришидадир, деб ўйлайман.

Устозлик мақомига эришишимда шу касбга ҳавас ва ишти-
ёқ уйғотган азиз муаллимларимнинг ўрни беқиёс. Қарши 
шаҳридаги 5-ўрта мактабда таҳсил олганман. 5-синфда ма-
тематикадан Эркин ака Ашуров сабоқ берганлар. Ҳаракат-
чан, қизиқувчанлигимни пайқаган устоз мен билан мунтазам 
шуғуллана бошладилар. Ана шундан сўнг турли танлов, олим-
пиадаларда қатнаша бошладим. Шундай олимпиадаларнинг 
бирида ҳакамлар ҳайъати менга дераза томонни кўрсатиб,  
“қизим, бир қаранг”, деди. Қарасам, дераза ортида устозим 
ҳам ўйчан, ҳам ҳаяжон билан менинг чиқишимни кутиб туриб-
дилар. Муаллимимнинг ана шу ҳолати ҳали ҳам кўз олдим-
дан кетгани йўқ. Ўшанда дилимга мен ҳам ўқитувчи бўламан, 
шогирдларимга ана шундай таълим ва тарбия бераман, деб 
ният   қилгандим. 

Самарқанд давлат университетининг механика-матема-
тика факультетини тамомлагач, ўзим таҳсил олган Қарши 
шаҳридаги 5-ўрта мактабда дарс бера бошладим. Устозим 
билан бир мактабда  ёнма-ён ишладим. Билмаганларимни 
ўргандим. Бугунги кунда 150 нафардан ортиқ ўқувчим мате-
матика фанидан дарс беряпти, мамлакатимиз таълими ри-
вожига ўзининг ҳиссасини қўшяпти.

Болаларнинг яхши таълим олишлари учун 7 та ихтисос-
лашган синф ташкил этдим. Ана шу синфларда ўқиган қа-
рийб юз фоиз ўқувчиларим  мамлакатимизнинг турли олий-
гоҳларида ўқиш бахтига мушарраф бўлди. Меҳнатларим 
муносиб тақдирланди. Давлатимизнинг “Меҳнат шуҳрати”  
ордени, “Ўзбекистонда хизмат кўрсатган халқ таълими хо-
дими” ва “Ўзбекистон Қаҳрамони” унвонлари билан тақ-
дирландим. 

Эришган барча ютуқларим учун устозимдан миннат-
дорман. Улар олдида ҳамиша таъзимдаман.

Бугун мактабларимизда яхши ўқиш учун барча 
 шароит бор. Устозларимиз агар ўз ўқувчилари-
га ҳам таълим, ҳам меҳр бера 
олсалар, катта муваффақият-
ларга эришиш мумкин.

Таълим барча соҳаларнинг, барча йўналишларнинг асоси саналади. Мамлакатимизда таълим тизимини 
ислоҳ қилиш ва ривожлантириш борасида олиб борилаётган сиёсатнинг асоси ҳам миллат фарзандларининг 
тўлақонли билим олишига қаратилган. Бугун ўқитувчиларга кераксиз қоғозбозликлардан воз кечиб, дарсга 
тайёргарлик кўриш, ўз устида ишлаши учун кенг имкониятлар яратилган.

1 октябрь — ¤³итувчи ва мураббийлар куни

Маҳаллага ёрдам 
берган муаллима



Улуғбек ДОЛИМОВ, 
педагогика фанлари доктори

Президентимиз хорижий тилларга ихтисос лаштирилган Исҳоқхон Ибрат номидаги мактаб-
интернатда бўлиб, ўқитувчи ва ўқувчилар билан учрашди. Хорижий тиллар бўйича илмий ишлар 

олиб бориш, тил ўқитиш методологиясини такомиллаштириш, мактаб-интернатда машғулотларни 
шу асосда олиб бориш кераклигини таъкидлади.

“KOLORPAK” МЧЖ босмахонаси. Корхона манзили:
Тошкент шаҳри, Яшнобод тумани, Элбек кўчаси, 8-уй. 

Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Исҳоқхон тўра Ибрат шоир ва олим, ношир ва 
педагог, сайёҳ ва дин арбоби, миллий уйғониш 
даврининг атоқли ислоҳотчиси сифатида бутун 
ҳаётини Ватан ва миллат манфаатларига, унинг 
истиқлолига бағишлади. Шу боис, унинг бой ма-
даний-маърифий, илмий-бадиий мероси нафақат 
мамлакатимизда, ҳатто яқин ва узоқ хорижда 
ҳам кенг ўрганилмоқда. Кейинги йилларда унинг 
“Мезон уз-замон” (“Замон тарозуси”) маърифий 
асарининг япон ва ўзбек профессорлари Хисао 
Коматсу ва Бахтиёр Бобожонов ҳамкорлигида 
Тошкент ва Токиода нашр қилингани, шоир шеър-
ларининг салмоқли сўзбоши билан Туркияда ки-
тоб ҳолида чоп этилгани ҳам ушбу фикрни тас-
диқлайди.

Мутафаккирнинг асли исми Исҳоқхон бўлиб, 
“Ибрат” унинг адабий тахаллусидир. Унинг ота-бо-
болари султонул орифин — Аҳмад Яссавийга бо-
риб тақалади. Узоқ ўтмиш — ХVIII асрнинг иккинчи 
ярмида Аҳмад Яссавий авлодлари Туркистондан 
Наманганга ҳижрат қилган ва Тўрақўрғон қиш-
лоғида қўним топган. Бу ҳақда Ибрат қуйидаги-
ларни ёзади:

Ибрат тахаллусимдур, аҳфоди Ҳазрати Султон,
Шуҳратда — Ҳожи тўра, маъвоси — 

Тўрақўрғон.
Исҳоқхон Ибрат “Луғати ситта ал-сина” (“Олти 

тилли луғат”) асарида ёзишича, 1887 йили онаси 
Ҳурибибини ҳажга олиб боради. Бироқ онаизо-
рига Ватанига қайтиб келиш насиб этмади, Жид-
да шаҳрида ўпка шамоллаши касалидан вафот 
этди. Исҳоқхон тўранинг Шарқ мамлакатларига 
сафарга чиқишдан асосий мақсади, авваламбор, 
онасининг илтимосини қондириш бўлса, иккинчи-
дан, чет эл халқлари ҳаёти ва маънавияти билан 
яқиндан танишиш, хорижий тилларни ўрганиш, 
бу мамлакатларни ўз кўзи билан кўриш иштиёқи 
эди. У онасини Жидда шаҳрида дафн этиб, Шарқ 
мамлакатлари бўйлаб саёҳатини давом эттирди. 
Жумладан, Истанбул, София, Афина, Рим, Бер-
лин, Париж каби Европанинг марказий шаҳарла-
рида бўлди, анча вақт Жидда шаҳрида истиқомат 
қилди. Маккаи Мукаррамадан Қизил ва Арабистон 
денгизлари орқали Ҳиндистонга келди. 1892-1896 
йилларда Ҳиндистоннинг энг йирик порт шаҳри 
Бомбейда яшади. Бу ерда у халқлар ўртасида 
кенг қўлланадиган арбаъилисонни, яъни тўрт тил-
ни — араб, форс, ҳинд-урду ва инглиз тилларини 
мукаммал ўрганди. Чет элларда халқ ҳаёти, улар-
нинг маориф ва маданияти, маънавияти, Шарқ 
мамлакатларидаги европаликлар орқали кириб 
келган Ғарб маданияти, тили ва маънавияти би-
лан яқиндан танишди, ўрганди, илмий асарлари 
учун қимматли маълумотлар тўплади. У Шарқ тил-
лари билан баробар Ғарб тилларини билиш зарур 
деб ҳисоблади ва Арабистонда француз тилини, 
Ҳиндис тонда инглиз тилини, шу билан бирга, қа-
димий финикия, иброний, сурия, юнон ёзувларини 
ўрганди. Ибратнинг Шарқ ва Ғарб халқлари тил-
ларини анча мукаммал билганини эътироф этиб, 
жадид публицисти ва педагоги Иброҳим Даврон 
(1874-1922) қуйидагиларни ёзади: “Фазоили ин-
сониядин ода қози тўра (Исҳоқхон Ибрат — У.Д.) 
жаноблари туркча, форсча, ҳиндча, русча лисон 

қўлланган. Ушбу матбаа октябрь тўнтаришигача 
турли мавзудаги асарлардан ташқари ўндан ортиқ 
ўқув адабиётларни босмадан чиқарди. “Матбааи 
Исҳоқия” шўро ҳукуматининг дастлабки йилиёқ му-
содара қилинди.

Петербург, Москва, Оренбург, Уфа шаҳарлари-
дан синематография (киноаппарат), фотография, 
граммафон, совиткич (холодилник) каби илм-фан, 
маданий-маиший ашёлар ҳам олиб келди, қиш-
лоқ аҳолисини ҳовлисига йиғиб, тараққий этган 
шаҳарлардаги маориф ва маданият, халқлари-
нинг турмуш тарзи ҳақида суҳбатлар уюштирди, 
кинофильмлар намойиш этди, ҳамқишлоқларини 
расмга олди, фотография ташкил этиб, ёшларга 
ўргатди. 

Шу тариқа Исҳоқхон Ибрат жаҳон илми, мада-
нияти ва маънавияти янгиликларидан халқини 
баҳраманд қилишга катта эътибор берди. У жамо-
ат арбоби сифатида отасидан қолган беш таноб 
ерда халқ учун истироҳат боғи яратди: тошдан ҳо-
вуз ва ўртасига фаввора қурдирди, 150 туп арча 
ва манзарали дарахтлардан хиёбон барпо этди. 
Мутафаккир уни халқ учун яратганини яна шун-
дан ҳам билишимиз мумкинки, боғнинг соя-салқин 
жойларига ўлтириб дам олиш ва беш-олти киши 
бўлиб суҳбатлашиш учун чиройли шийпонлар, 
ўриндиқлар ясаттирди. Боғда дам олувчиларга, 
айниқса, ёшларга, болаларга қарата гулларни 
беҳуда узмасликка, тартиб-интизомни сақлашга 
чақирувчи дидактик шеърий мисраларни чиройли 
тахтачаларга ёзиб, гулзорнинг муайян жойларига 
қадаб қўйди. Мана, ўша шеърлардан баъзи бир 
намуналар:

Узмагил беҳуда гул, боғбондин андиша қил,
Ори, ори гул узарсан, хоридин андиша қил.
Ёки:
Беижозат гулни узма, боадаб,
Сўра боғбондин, сенга қўйдим қадаб. 
Бу боғда Европа усулида катта иморат қурди-

риб, аркига “Хуш келибсиз, Исҳоқия боғига!” деб 
ёздириб қўйди, махсус боғбон тайинлади. Бу би-
нодан ўзи ташкил қилган жадид мактаблари учун 
хоналар ажратди. Бу боғ шўро ҳукуматининг даст-
лабки йилларидаёқ вайроналикка юз тутди, қуруқ 
ери янги ташкил этилган колхоз аъзоларига бўлиб 
берилди.

Исҳоқхон тўра Ибрат йирик тилшунос ва та-
рихшунос олим сифатида “Луғати ситта ал-сина” 

(“Олти тилли луғат”), “Жомеъ ул-хутут” (“Ёзувлар 
мажмуаси”), “Тарихи Фарғона”, “Тарихи мадани-
ят”, ислом динининг катта билимдони сифатида 
“Мезон уз-замон” (“Замон тарозуси”) асарларини 
яратди ҳамда “Фиқҳ Кайдоний” асарини ўзбек ти-
лига назмий таржима қилди ва Қозин матбаасида 
босмадан чиқарди. 

Миллий истиқлол мафкурасини ривожлан-
тиришда Исҳоқхон Ибрат фаолияти муҳим аҳа-
миятга эга. Айтиш мумкинки, Ибрат жадидчилик 
ҳаракатининг энг йирик, шу билан бирга, энг 
ёши улуғ вакили бўлиб, қатағонга маҳкум этил-
ганда 75 ёшда эди. Шўро ҳукумати дастлабки 
йиллардан бошлаб шоир Исҳоқхон Ибратга 
ўта салбий муносабатда бўлди. 1918 йилдан 
“Исҳоқия боғи” ва ундаги янги бинога босмачи-
лар (истиқлолчилар)га қарши кураш штаби жой-
лашади, “Кутубхонаи Исҳоқия”даги кўплаб ноёб 
китоблар талон-тарож қилинади. 1919 йилда 
шўро ҳарбийлари Исҳоқхон тўранинг тўнғич ўғли 
Аббосхонни босмачилар одами сифатида гу-
мон қилиб, калтаклаб ўлдирадилар. Ибрат мана 

шундай оғир вазиятда ҳам халқ фарзандларини 
илм-маърифатли қилиш йўлидаги фаолиятини 
тўхтатмади. 1918 йил 12 майда Мунавварқори 
Абдурашидхонов бошчилигида ташкил этилган 
Туркистон халқ дорилфунунини катта мамнуни-
ят билан кутиб олди, билимли талабалар тай-
ёрлаш Наманган филиалига раҳбарлик қилди. 
Аммо мутафаккирнинг бундай фаолияти узоққа 
бормади, унинг бошида ҳам даҳшатли қатағон 
булутлари қуюқлашиб борди. 

Шу ўринда ўзим билан боғлиқ кечган бир 
воқеани айтиб ўтишни мувофиқ кўрдим. 1963 
йили Тўрақўрғон ва Хўжақишлоқда Исҳоқхон 
Ибрат ҳаёти ва фаолияти бўйича маълумотлар 
тўплаб юрган вақтимда ёши 80 дан ошган Мул-
ла Искандар домла Абдуваҳоб ўғли (шоирнинг 
шогирди, қозихонада иш юритувчи бўлиб ишла-
ган — У.Д.) билан бир неча марта суҳбатлашган 
эдим. Шундай суҳбатларнинг бирида Искандар 
домла шоирнинг қамоққа олиниши арафасидаги 
руҳий аҳволи ҳақида куюниб гапириб берган эди: 
“Минглаб ўзбек зиёлиларининг ёстиғини қуритган 
Сталин қатағонининг энг даҳшатли йили — 1937 
йилнинг илк баҳор кезлари эди. “Халқ душмани”, 
“миллатчи” деб кўплар қамоққа олинган, газета-
ларда Фитрат, Қодирий, Чўлпон, Элбек, Боту ва 
бошқа ёзувчиларни қаттиқ қораловчи мақолалар 
кетма-кет чиқиб, Тўрам ҳам “тақ” этса, эшикка қа-
раб турган вақтлар. Улар худди шу кунлари мени 
уйларига чақириб қолдилар. Қиёфалари анча 
ташвишли эди.

— Келинг, Мулла Искандар.
Салом-алик ва бир пиёла чойдан кейин мени 

машҳур кутубхоналарига олиб кирдилар.
— Қаранг, шунча китоб. Буларнинг қанчаси 

1919-1920-йилларда нес-нобуд бўлди. Мана энди 
яна нотинчлик. Бу китоблардан қанчаси куни кеча 
қамалган, қанчаси “халқ душмани”, “аксилинқи-
лобчи” деб қораланаётган ёзувчи ва шоирларнинг 
асарлари. Ахир, булар халқнинг бебаҳо мулки-ку! 
— тўрамнинг овозлари анча синиққан эди. — Мана, 
мен ҳар эҳтимолга қарши, юзга яқин нозикроқ ки-
тобни ажратиб қўйдим, буларни меҳмонхонанинг 
орқасига — қўшсинч орасига нобуд бўлмайдиган 
қилиб териб, гувалаларни жойига қадаб, деворни 
яна суваб, оқлаб қўямиз, Мулла Искандар.

Мен тўрам берган китобларни кўздан кечира 
бошладим:

— Тўрам, мана бу китоблар Исмоилбек Ғаспра-
лининг “Хўжаи сибён”, Мунавварқорининг “Адаби 
аввал”, Маҳмудхўжа Беҳбудийнинг “Китобат ул-ат-
фол”, Авлонийнинг “Биринчи муаллим” алифбола-
ри. Ахир, улар вафот этиб кетганларига бир неча 
йиллар бўлди, қолаверса, бу китоблар болалар 
учун ёзилган алифболар, сиёсатга ҳеч бир алоқа-
си йўқ-ку!

— Азизим Мулла Искандар, болшавикларнинг 
мақсади уларни фақат жисман йўқ қилиш эмас, 
балки уларни ҳатто фарзандларимиз хотираси-
дан ҳам сидириб ташлашдир. Мабодо, Ғаспрали, 
Саидрасул домла, Сиддиқий Ажзий, Беҳбудий, 
Мунавварқори, Авлонийлар шу кунларга етиб кел-
ганларида борми, болшавиклар биринчи навбатда 
уларни отар эдилар!

Мен Тўрам айтганларидек, қўшсинчнинг гу-
валаларини тушириб, китоб нам тортмасин деб, 
аввал икки қатор қуруқ пишиқ ғишт тердим ва 
устига китобларни тахлаб, яна гувалаларни қа-
лаб суваб, ҳеч ким билмайдиган қилиб оқлаб 
қўйдим. Бу воқеадан бир-бир ярим ой ўтгач, 75 
ёшни қоралаган Тўрамни ва кутубхонадаги ҳам-
ма китобларни, ҳатто қўлёзмаларгача бир маши-
нага ортиб олиб кетишди. Дарҳақиқат, Тўрам ав-
лиё одам эдилар. Мана, ўша воқега ҳам 30 йил 
бўлди. Мен ҳам 80 ёшга тўлдим. Бу сирни ўзим 
билан у дунёга олиб кетсам, бу ноёб китоблар 
йўқ бўлиб кетади, Худонинг қаҳрига учрайман, 
болаларим, пирим мендан норози бўладилар. 
Сиз Ротибхон, ўғлим Улуғбек, Сизлар билан 
бирга ўша хазинани очамиз. Аллоҳга минг қатла 
шукурким, менинг ҳам Тўрам олдида юзим ёруғ 
бўлади”.

Биз уч киши “Гулбоғ”га йўл олдик. Афсуски, 
“Гулбоғ”дан фақат номи қолган: деворлари нураб 
кетган, дарвозанинг икки томонига пишиқ ғиштдан 
кунградор қилиб ишланган икки устуни қолган, у 
ҳам сувоқ остида ғира-шира сезилиб турарди, дар-
возасини суғуриб олиб кетишган, ҳовуз ва фавво-
ра бузиб ташланган, турли-туман гуллар тароват 
тарқатиб турувчи гулзордан вақо ҳам қолмаган. 
Бир вақтлар Тўрақўрғон аҳолисининг сайр қила-
диган, ҳордиқ чиқарадиган оромгоҳи бўлганига 
ишонмайди, киши. Мен Ротиб ака билан Искандар 
домла кўрсатган жойни эҳтиёткорлик билан оч-
дик, китобларни аста ола бошладик. Бизга таскин 
берадиган жойи шундаки, қарийб ўттиз йил ўтган 
бўлса ҳам бирорта китоб оз бўлса-да, шикастлан-
маган, аммо варақлари сарғайиб кетган, муқова-
лари бирмунча уринган эди. Улар орасида ҳатто 
давлат кутубхоналаридан йиғиб олинган китоблар 
ҳам бор эди”. 

Исҳоқхон Ибратни бошига кўтарадиган дорул-
омон даврлар келди. Шу ўринда таъкидлаш 
 жоизки, Президентимиз 2016 йил 2 ноябрь куни 
Наманган вилояти сайловчилари билан сайлов-
олди учрашувида наманганлик машҳур тари-
хий шахслар қаторида Исҳоқхон Ибрат ҳаёти ва 
 фаолияти, унинг маънавий-маърифий ҳаётимизда 
тутган ўрнига тўхталиб: “Тўрақўрғонда Ибрат дом-
ла ҳаёти ва фаолиятига бағишланган музей бор-
лиги яхши, албатта. Лекин савол туғилади: шундай 
улуғ зотнинг халқимиз учун қилган буюк хизматла-
рини бугун мамлакат миқёсида ўқиб ўрганиш, ме-
росини тарғиб қилиш, авлодларга етказиш учун 
шунинг ўзи етарлими? Менимча, Тўрақўрғонда у 
кишига атаб замонавий боғ яратиб, ёдгорлик маж-
муасини ташкил қилсак, буюк бобомиз олдидаги 
қарзимизни узган бўламиз!” деган эди. 

Шу муносабат билан 2017 йил 13 апрелда 
Вазирлар Маҳкамасининг “Наманган вилояти 
Тўрақўрғон туманида атоқли маърифатпарвар 
Исҳоқхон Ибрат номидаги ёдгорлик мажмуасини 
ташкил этиш тўғрисида”ги қарори қабул қилинди. 
Ушбу қарор асосида кенг кўламли бунёдкорлик 
ишлари амалга оширилди.

2018 йилнинг 3 май куни давлатимиз раҳбари 
мажмуада амалга оширилган ишлар билан бориб 
танишди. Ўтган вақт мобайнида икки гектар ердан 
зиёд майдонни эгаллаган ёдгорлик мажмуа сида 
кенг кўламли бунёдкорлик ишлари амалга оши-
рилди. Лойиҳа қиймати 13 миллиард сўмдан зиёд 
мажмуа боғ-хиёбон, унинг ўртасида Исҳоқхон тўра 
Ибратнинг маҳобатли ҳайкали, миллий услубдаги 
айвон, босмахона, мусиқали фаввора, хорижий 
тилларни ўқитишга ихтисослаштирилган 400 ўрин-
ли мактаб-интернат, мактабгача таълим муассаса-
си ва тарихий-маърифий музейдан иборат обида-
ларни ўз ичига олган.

Президентимиз хорижий тилларга ихтисос-
лаштирилган Исҳоқхон Ибрат номидаги мак-
таб-интернатда бўлиб, ўқитувчи ва ўқувчилар 
билан учрашди. Хорижий тиллар бўйича илмий 
ишлар олиб бориш, тил ўқитиш методологиясини 
такомиллаштириш, мактаб-интернатда машғулот-
ларни шу асосда олиб бориш кераклигини таъкид-
лади. Шунингдек, Ибрат мактабини аъло баҳолар-
га битирган ўғил-қизларни олий ўқув юртларига 
имтиҳонсиз қабул қилиш ва грант асосида ўқитиш 
бўйича топшириқлар берди. 

Кейинги йилларда юз берган табиий ва техноген 
офатлар, йил давомида тўхтовсиз кучайиб бора-
ётган тождор вирус даҳшатлари маънавий-маъри-
фий ва иқтисодий ҳаётга таъсир этмаслиги мумкин 
эмас. Шунга қарамай, ҳар қандай тамаддуннинг 
пойдевори бўлмиш таълим-тарбия тизимида туб 
сифат ўзгаришлар яратилмоқда. Давлатимиз раҳ-
бари ташаббуси билан ташкил этилган Исҳоқхон 
Ибрат номидаги хорижий тилларни ўрганишга 
ихтисослаштирилган мактаб-интернат, математи-
ка фанини чуқур ўрганишга ихтисослаштирилган 
Ал-Хоразмий номидаги мактаб, Абдулла Қодирий 
ижод мактаби, шунингдек,  Президент мактаблари 
Ватанимизнинг порлоқ истиқболи учун безавол 
 мустаҳкам пойдевор вазифасини бажаради. 

Мозий – ҳақиқатнинг тарозиси

билиб, яна русча, франсузча, арманича ва бошқа 
хатлар ёзмоққа моҳирдурлар”. 

Исҳоқхон тўра Ибрат 1896 йилда Ҳиндистон-
дан Кошғарга ўтди, сўнг ўз она Ватани Наманган-
га қайтиб келди. У чет эллардан бир қанча ноёб 
китоблар, маданият ашёлари олиб келди, ҳамқи-
шлоқларига намойиш қилди. Улар орасида дунё 
илм аҳлларига маълум ва машҳур, кейинчалик На-
манган нусхаси деб юритилган Юсуф Хос Ҳожиб-
нинг “Қутадғу билиг” асари қўлёзмаси ҳам бор эди. 
Бу ноёб қўлёзма буюк олим, истиқлол фидойила-
ри Абдурауф Фитрат ва Лутфулла Олимий томо-
нидан ўтган асрнинг 30-йиллари бошида Тошкент 
кутубхонасининг Шарқ бўлимига топширилган.

ХХ аср бошларига келиб, бир томондан, ҳар 
қандай илғор янгиликка тиш-тирноқлари билан 
қарши чиқаётган, мустамлакачилар қўлида қўғир-
чоқ бўлган мутаассибларни кескин фош этувчи, 
иккинчи томондан, Чор Русияси истибдоди, таъқиб 
ва тазйиқлари остида жаҳон тамаддунидан бутун-
лай узилиб қолган халқни тараққиёт сари етаклов-
чи, маънан уйғотувчи, жадидлар номини олган 
маърифатпарварлар гуруҳи етишиб чиқди. Исҳоқ-
хон Ибрат, Беҳбудий, Мунавварқори, Авлоний, 
Сиддиқий Ажзий, Айний, Фитрат, Ҳамза, Тавалло, 
Ҳожи Муин, Чўлпонлар бу зумранинг раҳнамолари 
ва етакчи намояндалари эдилар.

Исҳоқхон Ибрат қарийб ўн йил давом этган чет 
эл саёҳатидан кейин халқнинг онгини ўстириш, 
илм-маърифат нуридан баҳраманд қилиш йўлида 
тинимсиз меҳнат қилди. 1898 йилдан эътиборан 
Тўрақўрғон халқ қозиси, Туркистон қозилар съез-
дининг фаол аъзоси сифатида фаолият кўрсатди: 
усули савтия (товуш усули) методига асосланган 
мактаблар очди, улар учун дарсликлар, қўллан-
малар яратди. 1905 йилда халқ саломатлиги-
ни, жисман покиза бўлишини ўйлаб, ўз қишлоғи 
Тўрақўрғонда ҳаммом қурдирди. Бу ҳақда ўша 
даврнинг ягона “Туркистон вилоятининг газети” 
мақола-хабар эълон қилди. Мазкур ҳаммом Ев-
ропа усулида қурилгани сабабли мутаассибларга 
ёқмади, уни ҳаром деб эълон қилдилар, натижада 
содда халқ ҳаммомга бормай қўйди. Қанча ҳара-
кат, орзу-умид, катта харажат билан қурилган ҳам-
мом биноси бир неча йил бекор ётди.

Мутафаккир Ибрат фаолиятининг дастлабки 
давридан то умрининг охиригача халқ маорифи-
нинг йирик ташкилотчиси сифатида Наманган 
ва Тўрақўрғонда ўнлаб усули жадид мактаблари 
ташкил этди, уларнинг ҳам иқтисодий, ҳам маъ-
навий таъминотини ўз зиммасига олди, бу ишда 
ҳеч вақт маблағ аямади. 1907 йилда Тўрақўрғон-
да очган мактаби тўғрисида Исмоилбек Ғаспра-
ли ёзади: “...Наманган уезди Тўрақўрғон қаса-
ба қозиси Исҳоқхон тўра июнь ойида “Мактаби 
Исҳоқия” очди. 50 нафар бола таълимга олин-
ди. Бу мактаб усули савтияда бўлиб, кундузги 
ва кечки, кундузи болалар, кечки пайт катталар 
қироатхонаси бор. Бу мактаб вилоятдаги ҳам-
ма мактаблар учун намуна. Қози мактабга 1000 
рубль сарфлади, муаллимга 300 рубль маош та-
йинлади...”. 

Исҳоқхон Ибрат 1908 йилда Петербург ва 
 Москвада бўлади, ўқув юртлари, айниқса, замо-
навий мактаблар, диққатга сазовор жойлар билан 
танишади. Петербург Эрмитажида сақланаётган 
Мусҳафи Усмонийни кўзига суртади. Қайтиши-
да Оренбург ва Уфа шаҳарларида бўлади, тур-
кий халқларнинг улуғ мутафаккирларидан Фотиҳ 
 Каримийнинг “Вақт” газетаси, Ризо Фахриддиннинг 
“Шўро” журнали билан алоқа ўрнатади, уларнинг 
доимий муштарийсига айланади, усули жадид 
мактаблари хусусида улар билан узоқ суҳбатла-
шади. Оренбургда Гауфман деган матбаачидан 

пулини ўн йил мобайнида тўлаш шарти билан кре-
дитга литографик машина сотиб олади ва уни бу-
тун анжомлари билан жуда катта машаққатларга 
қарамай, Оренбургдан Қўқонгача поездда, Қўқон-
дан Тўрақўрғонгача туяларда олиб келади. 1908 
йилнинг декабрь ойида бир неча йилдан бери бўш 
ётган ҳаммом биносида босмахона ташкил қилди 
ва “Матбааи Исҳоқия” номи билан ишга туширди. 
Матбаа ишларидан анча хабардор бўлган Ҳусайн 
Макаев ва Абдулрауф Шаҳидий Исҳоқхон билан 
ёнма-ён туриб ишлади. Туркистон ўлкасининг чек-
ка бир қишлоғида матбаанинг вужудга келиши ўз-
бек халқининг таълим-тарбия, маърифат соҳаси-
даги улкан ютуғи эди. Бу ҳақда “Таржимон”, “Вақт” 
газеталарида бир неча табрик-мақолалар эълон 
қилинган. 

“Матбааи Исҳоқия” ўз фаолиятини савод чиқа-
ришга оид дарсликлар, рисолалар нашр этишдан 
бошлади: унинг биринчи маҳсулоти “Санъати 
Ибрат, қалами Мирражаб Бандий” асари Фарғо-
на водийси усули жадид ва усули қадим мактаб-
ларида асосий “Алифбо” дарслиги сифатида 

Исҳоқхон тўра Ибрат йирик тилшунос ва тарихшунос олим сифатида “Луғати 
ситта ал-сина” (“Олти тилли луғат”), “Жомеъ ул-хутут” (“Ёзувлар мажмуаси”), 
“Тарихи Фарғона”, “Тарихи маданият”, ислом динининг катта билимдони 
сифатида “Мезон уз-замон” (“Замон тарозуси”) асарларини яратди ҳамда 
“Фиқҳ Кайдоний” асарини ўзбек тилига назмий таржима қилди ва Қозин 
матбаасида босмадан чиқарди. 


